
’n Gids
Jeffersonville, Indiana, USA
14 Oktober 1962 (Aand)

Die Here seën jou, Broer Neville.1

So bly om vanaand terug in die kerk te wees. Net 'n klein bietjie hees. Soort van 'n lang Boodskap 
vanmôre en ek is egter verseker bly Dit was hier. En het Dit self geniet om Dit te bring, en ek hoop julle 
het dit geniet om Dit te hoor. [Gemeente sê: “Amen.” — Red.]

Moenie nou vergeet nie, onthou dit altyd, dat hierdie die dinge is wat die dienskneg van Christus 
bou. Sien, geloof eerste, dan deug. En nou onthou, die Heilige Gees kan nie die gebou van God bedek 
voordat hierdie dinge deur die Gees opereer nie. Maak nie saak wat jy doen nie, sien. Dit is die dinge wat 
die Liggaam van Christus bou, sien, daardie dinge. Nou, moenie dit vergeet nie, dat hierdie hier eerste is, 
jou geloof is. Deug, kennis, ensovoorts, moet daarby gevoeg word, totdat die volledige gestalte van 
Christus gemanifesteer word, dan kom die Heilige Gees daarop en verseël dit as een Liggaam. Hierdie 
dinge moet wees. Daarom het Jesus gesê: “Aan hulle vrugte word hulle geken.” Sien, vrugte! Jy kan nie 
vrugte dra sonder hierdie dinge om dit in jou te dra nie. En dan wanneer dit alles die plek neem van 
wêreldsheid en—en goddeloosheid, ensovoorts, dan word alle ongeloof uitgedryf, dan is al die dinge van 
die wêreld verby, dan is daar niks behalwe 'n nuwe skepsel in Christus nie. En dan sê Efésiërs 4:30: 
“Bedroef nie die Heilige Gees van God nie, waardeur julle verseël is tot die dag van julle verlossing.” 
Verseël in die Koninkryk van God! Nou, moet dit nie vergeet nie. Hou dit nou in gedagte, neem eers 
hierdie dinge. Dan is die verseëling die Heilige Gees, die Dekking wat ons in die Liggaam verseël. Goed.

Ons het nou 'n—'n versoek vir Suster Little van Chicago, haar man was in 'n motorongeluk en lê net 
op die punt van dood, Suster Little. En Edith Wright, ons sustertjie hier wat ons so lank geken het, sy is 
baie, baie sleg by haar huis vanaand en hulle wou dit aan die kerk aankondig sodat ons almal saam kon 
bid vir hierdie versoek. En nou laat ons ons hoofde net 'n oomblik buig.

Ons kosbare Hemelse Vader, ons vergader om (deur geloof) die Troon van God en ons vra vir 
Goddelike genade vir hierdie versoeke. Broer Little, 'n motorongeluk, byna dood. God, help hom. Mag die 
Heilige Gees by sy bed wees en hom terugbring na ons, Here. En klein Edith Wright daar onder, bid ek, 
God, dat die Heilige Gees langs haar bed sal wees vanaand en haar gesondheid weer vir haar sal herstel. 
Skenk dit, Vader. U het hierdie dinge belowe en ons glo hulle. En soos ons vanmôre gedink het, daardie 
afstand beteken niks vir U nie, U is net so groot in een deel van die wêreld as wat U in die ander is, 
want U is alomteenwoordig, almagtig en oneindig. En ons bid, Vader, dat U hierdie versoeke sal toestaan 
deur Jesus Christus se Naam. Amen.

Baie bly om weer vanaand in te wees, om … En ek weet dis warm. Hierdie is drie opeenvolgende 
byeenkomste, en dis … Ek weet sommige van julle het soveel as vyfhonderd myl om tussen nou en 
oggend te ry. En begin na môre, het ek veertienhonderd om daarna te ry. So, so ek—ek vertrou dat dit 
'n wonderlike tyd was vir almal van julle. En was 'n wonderlike tyd vir my om saam met julle te kuier. Daar 
is net een ding wat ons versoek het, soveel moet weggewys word omdat daar geen plek is nie, ons kan 
nie die paadjies te veel pak nie, die brandweer sal nie stilstaan daarvoor nie. So ons probeer nou om 'n 
bietjie groter kerk te kry, sodat wanneer ons in is, ons sitplek vir die mense kan hê.

En nou, enige tyd is julle altyd welkom hier by die tabernakel, waar ons geen geloofsbelydenis het 
behalwe Christus nie, geen wet behalwe liefde nie, geen boek behalwe die Bybel nie. En so … En ons 
pastoor is Broer Orman Neville hier. En ons het die gemeente hier van—van baie mense wat bymekaar 
kom as 'n interdenominasionele tabernakel, waar julle hierheen kom en God aanbid volgens die voorskrifte 
van julle eie gewete. Ons is altyd bly om julle te hê. En so kom wanneer julle kan, ons is altyd bly om 
julle te ontvang.

En nou die volgende keer, sover ek weet, om met julle te wees, sal wees nadat die kerk voltooi is. 
En ek wil dan, na die Kerkeeue, daar wil ons dan gaan na die sewe laaste Seëls, en die sewe laaste 
Seëls in die Boek van Openbaring, om Dit te onderrig.

En nou is daar soveel kere wat siekes en beproefdes kom, en gedurende hierdie dienste, waar 
visioene vereis word, en kom vir spesiale onderhoud. As ek daarby kom, dan kan ek—ek net nie die 
verskil tussen hulle kry nie, en, nee, dis moeilik vir my om daarna te praat. En almal weet dat in ons 
genesingsveldtogte, dat Mnr. Baxter of iemand gewoonlik die prediking doen en ek kom uit om vir die 
siekes te bid, want dis net 'n bietjie inspannend. En ek het 'n paar oomblikke gelede vir 'n paar mense 
gebid, en toe het ek 'n klein kindjie hier ontmoet wat die dokters … iets in sy rug, is so gebore. Toe ek 
uitkom, het ek dit daar sien sit in gips. Daardie kind sal nooit so kreupel hoef te wees nie, dit gaan 
gesond wees. Sekerlik, dit is, sien. Dis, ek weet dit. Sien, ek is positief daaroor. So ons wil ons geloof hê 
en in God glo.

Elkeen van julle, en baie van julle is vreemdelinge vir my, alle predikers, ensovoorts. As ek my nie 
misgis nie, is  dit  Broer  Crase.  Is  dit  reg?  Broer  Crase,  ek—ek  skuld  jou  'n  verskoning  omdat  ek  nie  vir

daardie toewyding gekom het nie. Miskien sal ek daarbo kom vir 'n naweekbyeenkoms, sal net so goed 
wees. Is dit reg? Bo by Bloomington. Gaan dit goed met jou? Goed. Sommige van hierdie broers hier is 
predikers, veronderstel ek. Jy's 'n prediker? Ja, meneer. Die Here seën jou. En hoeveel predikers is in die 
gebou, laat ons jou hand sien. Wel, dis net goed. Ons is bly om julle hier te hê, net so gelukkig. God 
seën julle altyd!

Nou, sodat ons baie vroeg kan uitkom, party van hulle gaan na Georgia, Tennessee, New York, oral, 
vanaand, vanaf vanaand. Nou, ry versigtig oppad. As jy vaak raak, wil jy nie in 'n motel ingaan, langs die 
pad stop en slaap totdat jy … Dis hoe ek maak. Sien, ry net van die pad af en slaap. Moenie, moenie ry 
terwyl jy vaak is nie. Dis 'n slegte ding. En, onthou, dis nie jy nie, dis die volgende kêrel wat jy moet 
dophou. Sien? Jy weet waarheen jy gaan, jy weet nie waarheen hy gaan nie, so—so jy moet daardie 
kêrel dophou. So, wees seker dat jy die heeltyd waaksaam is, om daarna op te let.

Nou, ek wil graag vanaand 'n gedeelte van die Skrif lees in die Boek van Johannes. Nou, hierdie 
Skrifgedeeltes wat ons lees en na verwys, moet ons 'n basis gee vir wat ons probeer sê. En altyd, ek 
het nooit een keer, wat ek ooit onthou, na die preekstoel gekom om iets te sê net om iets te sê nie. Ek 
probeer altyd wag, kyk, studeer, bid, totdat ek voel dat ek iets het wat die mense sal help. As ek nie 'n 
hulp kan wees nie, dan is dit nie vir my nodig om hier te staan nie, sien. Is om te probeer help! En nou 
vanaand, natuurlik, het die grootste deel van ons skare uitbeweeg van vanoggend, en hulle moes 
huistoe gaan, baie van hulle. Maar vanaand het ek julle gesê as julle oorgebly het, sou ons net omtrent 
'n vyf-en-veertig minute praatjie hou oor iets wat ek hoop ons sou help. En ons gaan dit nou baseer op 
Johannes, die 16de hoofstuk, en laat ons begin by die—die 7de vers van die 16de hoofstuk, en lees tot 
en met die—die 15de vers.

Maar Ek sê julle die waarheid: Dit is vir julle voordelig dat Ek weggaan; want as Ek nie 
weggaan nie, sal die Trooster nie na julle kom nie; maar as Ek weggaan, sal Ek Hom na julle 
stuur;

en as Hy kom, sal Hy die wêreld oortuig van sonde en van geregtigheid en van oordeel:

van sonde, omdat hulle in My nie glo nie;

en van geregtigheid, omdat Ek na my Vader gaan en julle My nie meer sal sien nie;

en van oordeel, omdat die owerste van hierdie wêreld geoordeel is.

Nog baie dinge het Ek om aan julle te sê, maar julle kan dit nou nie dra nie.

Maar wanneer Hy gekom het, die Gees van die waarheid, sal Hy julle in die hele waarheid 
lei; want Hy sal nie uit Homself spreek nie, maar alles wat Hy hoor, sal Hy spreek en die 
toekomstige dinge aan julle verkondig.

Hy sal My verheerlik, omdat Hy dit sal neem uit wat aan My behoort, en aan julle 
verkondig.

Alles wat die Vader het, is myne; daarom het Ek gesê dat Hy dit sal neem uit wat aan 
My behoort, en aan julle verkondig.

Nou in hierdie 13de vers. Maar wanneer Hy gekom het, die Gees van die waarheid, sal Hy julle in die 
hele waarheid lei. Wanneer die Gees van Waarheid gekom het, sal Hy julle in alle Waarheid lei.“ Wat is 
Waarheid? Die Woord. ”Want Hy sal spreek, Hy sal nie uit Homself spreek nie; maar wat Hy hoor, sal Hy 
spreek. Wat Hy hoor, sal Hy spreek.“ Met ander woorde, Hy sal die Een wees wat die ding sal openbaar, 
julle sien. En die 4de hoofstuk van Hebreërs, die Bybel het gesê dat ”Die Woord van God is skerper, 
kragtiger as 'n tweesnydende swaard, 'n—'n Onderskeier van die gedagtes van die verstand, die hart.“ 
Sien: ”Wat Hy hoor, sal Hy spreek, en Hy sal julle dinge wys wat sal kom.“ Sien? Wat gaan dit doen? Die 
Heilige Gees Wat sal kom in die Naam van die Here Jesus.

En ek wil graag hierdie volgende paar minute neem om julle aandag te vestig op die woord “gids,” 'n 
Gids. Julle weet, ek het heelwat ondervinding in die woude gehad. 'n Gids, iemand om jou rond te wys. 
Jy moet 'n gids hê wanneer jy nie weet waarheen jy gaan nie. En omdat ek vertroud is met jag, en van 
die wêreld rondom, het ek die—die geleentheid gehad om gidse te ontmoet. En ek is self 'n gids, in 
Colorado, omdat ek die land ken, boerdery, ensovoorts, kan ek in Colorado lei.

Nou, 'n gids moet die weg ken. Hy moet weet waarheen hy gaan en wat hy doen en hoe om vir jou 
te sorg langs die pad. Sien? Hy moet sien dat jy nie verdwaal nie. 'n Gids is 'n uitgesoekte man. Die 
staat kies hierdie man as hy 'n gids is. En, nou, in 'n reis in die wildernis in waar jy miskien nie gewoond 
is om te gaan nie, is dit nie 'n goeie ding vir jou om sonder een te gaan nie. Om die waarheid te sê, 
party plekke kan jy nie eens sonder een gaan nie, byvoorbeeld, Kanada. Die—die gids moet jou lisensie 
teken vir die wildbewaarder. Hy moet homself aanmeld en hy is verantwoordelik vir jou. As enigiets met

jou gebeur, is dit sy verantwoordelikheid. Hy moet vir jou sorg. Hy moet sien dat jy nie verdwaal nie. Hy 
moet seker wees dat hy jou nie êrens instuur waar jy nie jou pad terug ken nie. En as jy wel verdwaal, 
moet hy die land so goed ken dat hy jou net enige tyd kan kry. Hy moet al hierdie dinge weet of hy kan 
nie 'n gids wees nie, hy kan nie gelisensieer word om 'n gids te wees nie.

Vir hierdie dinge, somtyds moet jy 'n afspraak hê, vooruit bel en reëlings tref, besprekings kry om 
uitgeneem te word. En as jou … Soms is hy vol en kan hy jou nie vat nie, jy moet dit vir 'n rukkie uitstel, 
van—van die aardse gids. Jy hoef dit nooit met God se Gids te doen nie, Hy is altyd gereed, altyd 
gereed.

Nou, as jy nie hierdie voorbereidings getref het nie en jy dink om 'n reis in die wildernis te onderneem 
waar jy nog nie tevore was nie, mag jy verdwaal en omkom. Jy het omtrent een persent kans om uit die 
wildernis te kom, dit is, as dit nie te dig is nie, kan jy een persent kans hê om self uit te kom. Maar as 
dit 'n baie slegte wildernis is, ver weg, het jy nie 'n kans om uit te kom nie. Daar is geen manier om dit te 
doen nie, want jy bevind jouself op die doodswandel, en dan is jy—jy klaar, dan is jy klaar. Nou, en jy sal 
omkom as jy nie 'n gids het wat die kontrei ken en weet hoe om terug te kom nie.

Baie van julle is bekend met die artikel wat julle verlede jaar by Tucson, Arizona, daardie Boy Scouts 
gelees het. Tog, hulle was opgelei om te weet hoe om vir hulleself te sorg, hulle was verkenners. En hulle 
was nie net Welpverkenners nie, hulle was volle verkenners. En hulle het 'n reis onder in die berge 
onderneem, en 'n sneeustorm het gekom, die natuur het sy posisie verander. En toe hulle hulself 
verdwaal gevind het en almal van hulle omgekom het, is omdat hulle … iets, verandering kom van die 
gewone roetine af, hulle het nie geweet hoe om uit te kom nie. Sien? En ek vergeet hoeveel seuns daar 
was wat in die berg omgekom het, hoewel hulle helikopters gehad het, en die Burgermag uit, en die 
Nasionale Wagte, en vrywillige hulp, en alles. Maar hulle was verlore, niemand het geweet waar hulle was 
nie. En hulle kon nie vir hulleself sorg nie. Hulle het almal omgekom in die sneeu omdat hulle nie geweet 
het of hulle oos, noord, wes of suid gaan, op of af, of hoe dit was nie, alles het dieselfde gelyk.

Nou, 'n gids weet waar hy is, ongeag die weer. Hy's—hy's toegerus om dit te doen. Hy weet wat hy 
doen. Hy is bekend met alles. Hy ken die voorkoms van alles, so hy kan net in die donker wees en hy kan 
'n sekere ding voel.

Byvoorbeeld, hier is 'n ou truuk vir 'n gids. Julle weet, as jy die sterre kan sien, kan enigiemand sê 
watter kant toe jy gaan as jy die sterre sal dophou. En jy wil altyd die een ware ster dophou. Daar is 
net een ware ster en dis die Noordster. Sien, net een, hy staan op dieselfde plek. Dit verteenwoordig 
Christus, dieselfde gister, vandag, en vir altyd. Ander mag wegdwaal, maar Hy bly dieselfde. Kerke mag 
jou wegtrek na hierdie kant toe, of party trek jou na daardie kant toe; maar nie Hy nie, Hy's altyd 
dieselfde.

Wel, nou, as jy nie hierdie Noordster kan sien nie, en dit is bewolk, dan as jy sal oplet, as dit dag is 
en jy het verdwaal, as jy die bome dophou. Die boom is altyd, die mos is aan die noordekant van die 
boom, want die suidekant van die boom kry die son meer as die noordekant. Maar wat as dit donker is 
en jy kan nie die mos sien nie? As jy jou oë sal toemaak en nie probeer dink nie, jou oë toemaak en 'n 
gladde basboom kry, jou hande om die boom sit soos hierdie tot jou vingers ontmoet, en dan baie stadig 
om daardie boom begin beweeg. En wanneer jy 'n plek tref waar die bas baie dik is, opgebreek het, dis 
die noordekant (die winde), en jy kan sê in watter rigting jy op pad is, noord of suid. En op daardie 
manier, o, daar's baie dinge, maar dit verg gidse om te weet hoe om daardie dinge te doen. Net 'n 
gewone man staan daar en sê: “Ek voel geen verskil daarin nie.” Sien? Sien, jy moet opgelei word vir 
daardie leiding.

En hierdie seuns, sonder twyfel, maar hulle was goeie verkenners, hulle mag in staat wees om knope 
te bind, hulle mag in staat wees om vure te maak met rotse, ensovoorts soos dit. Maar om jou weg uit 
te ken, dis die idee! Hulle, hulle het nie hulle weg uit geken nie, so daarom het hulle almal omgekom 
omdat hulle nie 'n gids saam met hulle geneem het nie.

'n Onbedagsame vader, twee jaar gelede, in Colorado, o, hy het opgegaan in die berge, hy het 'n 
seuntjie gehad omtrent ses, sewe jaar oud. Hy sou hom op sy eerste takbokjag neem. So hulle het hoog 
bo-op die berg gegaan, en die seuntjie het vir sy pappa gesê: “Ek raak moeg.”

“Klim op my rug. Ons is nog nie hoog genoeg op nie, die takbokke is hoog.” Aan en aan en aan het 
die man gegaan totdat hy … Hy het nie geweet nie, hy was 'n stadsman. Hy het niks geweet van hoe 
om te jag of waarheen om te gaan nie. Enige man wat enigiets van wildernis weet, weet dat takbokke 
nie hoog bly nie. Hulle gaan nie daarheen nie. Bokke bly daarbo, nie takbokke nie. Hulle is daar waar hulle 
kan wei, hulle moet kom waar daar iets is om te eet. En, so, maar hierdie man het gedink: “As ek ver bo 
in die rotse daar êrens kom, sal ek 'n groot bok kry.” Hy het 'n foto gesien van sommige wat staan op—
staan op 'n rots en hy het gedink dis waar hy hom sou vind. Moenie enige aandag gee aan wat jy in 
daardie tydskrifte lees nie, goeiste, o, goeiste, jy sal 'n nagmerrie hê! Dit, daar's net een ding om te 
doen, is om 'n gids te neem waar jy weet waar jy is.

En daardie vader, daar het meteens 'n reën opgekom daarbo, een van daardie vinnige reëns wat 
kom. En die man het te laat gejag, totdat dit donker geword het en hy nie sy pad terug kon vind nie. En 
die … toe het die winde oor die top van die berge gekom en hy self beweeg vinnig, en dis …

20

Jy moet weet hoe om te oorleef, as jy uitgevang word. Daar's nog 'n ding, weet hoe om te oorleef! 
Ek het in bome opgeklim en teen hulle afgegly, en op bome geklim en afgegly, op en af soos daardie, om 
aan die lewe te bly. Ek het sneeu gevat wanneer dit vier voet aan elke kant sou wees, 'n stomp 
omgekap en dit neergelê. En so honger dat ek dit skaars kon verduur! En kap hierdie ou stompe op en 
steek hulle aan en laat dit warm word en smelt die sneeu af. En dan omtrent eenuur in die oggend, 
twee-uur, trek die stompe terug, en gaan lê op daardie warm grond, om aan die lewe te bly. En jy moet 
weet hoe om hierdie dinge te doen.

En hierdie man het nie geweet wat hy doen nie, hy het niemand by hom gehad om hom te lei nie. En 
hy het sy eie klein seuntjie teen sy boesem gehou totdat hy hom voel afkoel en sterf het. 
Onbedagsaam! As hy net 'n gids saamgeneem het, kon hy hom reg teruggebring het met die berg af 
ongeag van watter tyd dit was, sien. Maar hy het gewag totdat dit donker word, toe kon hy nie sy pad 
sien nie.

Dis die probleem met Christene vandag. Hulle wag tot die duisternis gaan lê, dan vind jy uit dat jy 
weg is sonder die Gids. Die Gids!

Wel, het jy ooit 'n man gesien wat verdwaal het? Het enigiemand ooit die ondervinding gehad om 'n 
verdwaalde man in te bring? Dis die jammerlikste ding wat jy ooit gesien het. Wanneer 'n man verdwaal, 
word hy wild. Hy weet nie wat hy doen nie. Ons het 'n man daar gevang, 'n seun, en hy was verdwaal in 
die woude, en hy is gedink … Hy was 'n boer, maar hy was in die verkeerde gebied en hy het verdwaal, 
omgedraai. En toe hulle hom drie dae later gevind het, het hy gehardloop soos 'n wilde man, geskree op 
die top van sy stem. Sy lippe was heeltemal opgevreet, en hy het sy geweer weggegooi en hy het nie 
geweet wat om te doen nie. En toe sy eie broer, toe … Hulle moes hom vang en hom vasmaak. Toe sy 
eie broer na hom toe gekom het, het hy teen hom geveg soos 'n dier, hom probeer byt, hy het nie 
geweet waar hy was nie. Hoekom? Hy was verdwaal. En wanneer 'n man verdwaal het, is hy in 'n 
toestand van verwarring. En hy weet nie dat hy in daardie toestand is nie, want sy verdwaaldheid stuur 
hierdie koors op hom, en hy weet nie waar hy is en hoe hy optree nie.

So is dit wanneer 'n man verdwaal het weg van God af! Hy sal dinge doen wat hy gewoonlik nie sou 
doen nie. Hy sal dinge doen wat—wat bo die gedagtes van 'n menslike wese is om te doen. 'n Verlore 
man van God, 'n verlore kerk van God, 'n kerk wat weggegaan het van God, weggegaan het van die 
beginsels van God se Bybel, sal dinge doen wat jy partymaal nie sou verwag om te vind in 'n kerk van die 
lewende God nie. Hulle sal hulle geld kry deur bunko speletjies, lotery speel, dobbel, enigiets wat hulle 
kan doen. Hulle sal enigiets onderrig, enigiets laat verbygaan, manne op die rug klop wat groot betalers 
in die kerk is, ensovoorts soos dit, om hulle daarmee te laat wegkom. Dis reg. Sit diakens op die raad 
wat vier of vyf keer getroud is, net ten einde daarmee weg te kom, om te oorleef. Daar's net een einde 
wat jy moet ontmoet, dis, jou verpligting teenoor God. Staan en vertel die Waarheid! Verdwaalde, 
verdwaalde man is in 'n verwilderde toestand, hy's 'n mal man.

Die gids het begrip, hoe om te gaan en wat om te doen. God in … God het altyd 'n gids na Sy mense 
gestuur. God het nooit gefaal nie. Hy stuur 'n gids, maar jy moet daardie gids aanvaar. Sien? Jy moet dit 
glo. Jy moet gaan soos hy sê. As jy in 'n wildernis beland en jou gids sê “ons gaan hierdie kant toe,” en 
tog dink jy jy gaan daardie kant toe, gaan jy verdwaal wees. Dan wanneer jy … God stuur vir ons 'n gids 
om ons te lei, ons moet daardie gids volg. Maak nie saak wat ons dink, wat redelik lyk en wat belaglik lyk 
nie, ons is nie onderdane om dit te verdeel nie, die gids is die enigste een.

God, in die Ou Testament, het profete gestuur. Hulle was gidse, want die Woord van die Here het na 
die profeet gekom. Hulle was gidse. Hulle het die mense onderrig soos ons gisteraand gehad het, van 
Jesaja en Ussia. Hulle is onderrig, en hulle het die mense onderrig en hulle gelei. En nou het God altyd Sy 
gidse gestuur, Hy was nog nooit sonder 'n gids nie, regdeur die eeue. God het altyd iemand gehad wat 
Hom op hierdie aarde verteenwoordig het, in alle eeue.

Nou, partymaal gaan hulle van die gids af, “van die balk af,” soos ons dit noem. Toe Jesus hier op 
aarde was, onthou julle nie Jesus het vir die Fariseërs gesê: “Julle blinde gidse” nie? Blinde gidse, blind vir 
geestelike dinge. Sien? Nou, hulle was veronderstel om gidse te wees, gidse vir die mense, wat die 
mense lei tot verlossing. Maar Jesus het gesê: “Julle is blind!” En Hy het gesê: “Laat hulle alleen, want 
as die blindes die blindes lei, sal hulle nie albei in die sloot val nie?” Blinde gidse! O, hoe die wêreld 
daarmee besmet was, blinde leiding. Hy wil nie hê jy moet op jou eie insig staatmaak nie. God wil nie hê 
jy moet staatmaak op jou insig of jou gedagtes, of enige mensgemaakte gedagtes nie.

God stuur 'n Gids en God wil hê jy moet onthou dat dit Sy bestemde Gids is. En ons moet Hom 
onthou. Hier sê Dit, Jesus het gesê: “Ek sal julle nie verlaat nie, maar Ek sal die Vader bid en Hy sal vir 
julle  'n  ander  Vertrooster  stuur.”  En  hierdie  Vertrooster,  toe  Hy  sou  kom,  moes  Hy  ons  lei  na  alle

Waarheid. En die Woord van God is die Waarheid, en die Woord is Christus: “Ek is die Weg, die Waarheid, 
en die Lewe.” Hy is die Woord: “In die begin was die Woord, en die Woord was by God, die Woord was 
God. En die Woord het vlees geword en onder ons gewoon.” Dan as ons die regte ware Gids volg, die 
Heilige Gees, sou Hy vir ons sê wat Hy gesien het, wat Hy gehoor het, en Hy moes vir ons dinge wys 
wat kom. Amen. Daar het julle dit. Hy gaan julle dinge wys wat kom.

En wanneer die kerke Dit vandag verwerp, hoe kan ons ooit verwag om Hemel toe te gaan? Toe die 
Heilige Gees na ons gestuur is vir 'n Gids, sal ons een of ander kardinaal neem, een of ander biskop, een 
of ander algemene opsiener, of iemand soos daardie om ons te lei, wanneer die Heilige Gees aan ons 
gegee is om ons te lei.

En die Heilige Gees praat altyd van die Woord. “Ek het baie dinge om julle te vertel, julle kan Dit nie 
nou verstaan nie, maar wanneer Hy kom, sal Hy julle Daarheen lei.” Dis die rede vir die koms van die 
Seëls. By die einde van die Sewende Seël behoort die verborgenheid van God voltooi te wees, om te 
weet Wie God is, wat Hy is, hoe Hy lewe, Sy natuur, Sy Wese. Julle is veronderstel om al die pad hier bo 
te wees teen daardie tyd, sien, bring ons in die volle gestalte van seuns en dogters van God, 'n Kerk wat 
gewas is in die Bloed van Christus, wat sonder geld gekoop is, waarvoor betaal word deur die Bloed van 
Jesus Christus.

27

Nou, hier is ons, 'n Gids, en Hy is God se voorsiene Gids. Nou, ons gaan deur 'n wildernis en ons is op 
ons pad êrens heen en ons kan nie klaarkom sonder hierdie Gids nie. En waag enigiemand om enige ander 
gids te probeer vervang! As jy dit doen, sal hy jou van die lyn af neem. Hierdie Gids ken die weg! Hy ken 
elke duim van die pad. Hy ken elke gedagte wat in jou hart is. Hy ken almal wat hier is. Hy weet wie jy is 
en wat jy gedoen het, en alles oor jou. Hy is God se Gids, die Heilige Gees, en sal dinge aan jou 
openbaar, en sal dinge vertel wat Hy gehoor het, kan jou woorde reg terug herhaal en sê wat jy gesê 
het. Amen. Sê jou wat jy was, wat jy het, waarheen jy gaan. 'n Gids, die korrekte Gids, en Hy sal jou lei 
na alle Waarheid, en Sy Woord is die Waarheid.

28

Nou, die Heil ige Gees sal nooit maak, “amen” sê vir een of ander soort mensgemaakte 
geloofsbelydenis nie. Dit sal net die Woord van God beklemtoon met “amen,” want Dis so. Die Heilige 
Gees sal jou nie op enige ander manier lei nie. Nou die vreemde ding is, dat ons almal, al ons groot 
denominasies en dinge, ons maak aanspraak daarop dat elkeen gelei word deur die Heilige Gees, en ons 
verskil almal soveel soos dag by nag.

29

Maar toe Paulus, daardie klein Fariseër wat die Heilige Gees ontvang het toe Ananias hom gedoop 
het, en hy het in Arabië ingegaan en vir drie jaar studeer, teruggekom, en nooit die kerk oor enigiets 
geraadpleeg vir veertien jaar nie, en toe hy gekom en Petrus ontmoet het, die hoof van die kerk in 
Jerusalem, was hulle oog tot oog in Doktrine. Hoekom? Dieselfde Heilige Gees! Waar Petrus gedoop het in 
die Naam van Jesus Christus, het Paulus dieselfde gedoen sonder dat enigiemand hom vertel het. Waar 
Petrus die doop van die Heilige Gees onderrig het, en heiligmaking, ensovoorts; Paulus het dieselfde ding 
gedoen, sonder om die kerk te raadpleeg, want Dit was dieselfde Gids. Dan hoe kan ons vandag wees 
wanneer mense hierdie Waarhede ontken? Toe Petrus geleer het wat hy gedoen het oor die manier 
waarop die kerk in orde geplaas moes word, het Paulus dieselfde Leer gehad, want hulle het dieselfde 
Gids gehad.

30

Die Gids gaan nie een oorneem hierdie kant toe en een oor daardie kant toe, en een ooswaarts stuur 
en die ander een weswaarts nie. Hy gaan julle bymekaar hou. En as ons net die Heilige Gees ons 
bymekaar sal laat hou, sal ons een wees. As—as ons net nie toelaat dat die duiwel jou op die verkeerde 
pad laat trek nie, sal ons een hart wees, een gemoed, eendragtig, deur een Gees, die Heilige Gees, die 
Gids van God wat ons na alle Waarheid sal lei. Dis reg. Maar jy moet jou Gids volg. Ja, meneer.

31

Kyk na Nikodémus, hy het 'n Gids nodig gehad, tog was hy 'n slim man. Hy was 'n leermeester, 
omtrent tagtig jaar oud. Hy was van die Fariseërs, of—of die Sanhedrin Howe, die Raad, Predikers 
Vereniging. Hy was een van hulle grootste manne, 'n leermeester in Israel, 'n meester daarin. Dink, 'n 
meester leermeester! Ja, hy het die wette geken, maar toe dit gekom het om wedergebore te word, het 
hy 'n Gids nodig gehad. Hy het daarna gehonger. Hy het geweet daar moes iets anders wees. Sy 
uitdrukking aan Christus daardie aand het dit bewys. Dit het dit ook bewys, die gevoel van die res van 
hulle, maar nie een van hulle het die einste—die einste moed gehad wat hy gehad het nie. Daar was nie 
een van hulle wat daar kon opkom en doen wat hy gedoen het nie. Julle almal, mense, veroordeel 
Nikodémus deur in die nag te kom. Hy het daar gekom. Hy het gearriveer. Ek weet sommige mense sal nie 
eens begin, dag of nag nie. Maar hy het daar gekom en hy het 'n Gids nodig gehad, en hy het gesê: 
“Meester, ons,” van die Sanhedrin Hof: “ons weet dat U 'n Leermeester is wat van God kom.” Waarom het 
hy dit geweet? Hy was bevestig. Sien, hy wou weet wat hierdie nuwe geboorte beteken het, en hy het 
reg na die regte Een gegaan, want God het bevestig dat Dit Sy Gids was, Jesus. Kyk wat het hy gesê: 
“Meester, ons weet dat U 'n Leermeester is wat van God kom, want geen mens kan die dinge doen wat U 
doen nie, tensy God met hom is.”

Dit was 'n bevestiging daar, dat daar 'n lewende God binne-in Hom was. Wat Hy getuig het: “Nie Ek 
wat die werke doen nie; dis My Vader wat in My woon. Voorwaar Ek sê vir julle, die Seun kan niks in 
Homself doen nie; maar wat Hy die Vader sien doen, dit doen die Seun net so. Die Vader werk en Ek 
werk tot nou toe.” Met ander woorde, God het Hom gewys wat om te doen en Hy het gegaan en dit net 
gedoen. Hy het niks gedoen totdat God vir Hom gesê het om dit te doen nie. Amen. Dis die ware eerlike 
feite daarvan. As ons net sou beweeg en wag totdat die Gees ons beweeg het om dit te doen! Dis dit. 
En wees dan so heeltemal verlore in Christus dat Hy jou nie hoef rond te skuif soos Hy met my doen nie, 
maar met die eerste klein knik van Sy kop, is jy gereed en niks gaan jou stop nie, want jy weet dat dit 
die wil van God is.

33

Hy het 'n Gids nodig gehad. Hy was 'n bevestigde Gids. Hy kon gelei word deur hierdie Gids omdat hy 
geweet het hierdie Gids was geïnspireer deur God. Hy het geweet dat die tradisies wat hy gedien het, 
miskien deur die Fariseërs, Sadduseërs, en wat ook al meer, hy het daardie geloofsbelydenisse die 
heeltyd gedien en niks sien gebeur nie. Maar hier kom 'n Man op die toneel Wat sê dat Hy 'n beloofde 
Messias van die Bybel is. Dan draai Hy om en doen die einste werke van God. Jesus het gesê: “As Ek nie 
die werke van My Vader doen nie, moet My dan nie glo nie. Maar as julle My nie kan glo nie, glo die 
einste werke wat Ek doen, want hulle getuig van My.”

34

Dan, geen wonder nie, Nikodémus kon sê: “Meester, ons weet U is 'n Leermeester wat van God kom, 
want geen mens kan die dinge doen wat U doen sonder dat God met Hom is nie.” Sien, hy het 'n Gids 
nodig gehad, hoewel hy 'n meester van die ding was. Hy was 'n meester van sy kerk. Hy het waardigheid 
gehad en hy het—hy het prominente plekke gehad, en hy was 'n groot man; sonder twyfel, gerespekteer 
deur al die mense deur die land. Maar toe dit gekom het om wedergebore te word, het hy 'n Gids nodig 
gehad! So het ons, ja, ons het 'n Gids nodig gehad.

35

Cornelius, hy was 'n groot man, 'n eerbare man. Hy het kerke gebou. Hy het die Jode gerespekteer 
omdat hy geweet het dat hulle godsdiens reg was. En hy het aalmoese betaal, en hy het elke dag gebid, 
maar wanneer die Heilige Gees gekom het (Iets is bygevoeg by die kerk), het hy 'n Gids nodig gehad. 
God het vir hom die Heilige Gees gestuur. Hy het Dit gestuur in die persoon van Petrus: “Want terwyl 
Petrus nog hierdie Woorde gespreek het, het die Heilige Gees op hom geval.” [Leë kol op band — Red.] 
God het die Gids deur Petrus gebruik. Hy het Dit gebruik, omdat Hy Cornelius na die regte weg gelei het. 
En terwyl hy nog gepraat het, het die Heilige Gees op daardie Heidene geval. Toe het hy gesê: “Kan 'n 
man water verbied, dat hierdie nie gedoop word nie?” Sien, steeds die Gids wat praat, nie Petrus nie. 
Want dit was 'n klomp Jode … of Heidene, “onrein, vuil” vir hom, en hy wou nie eens gaan nie. Maar die 
Gids het gesê: “Ek stuur jou.” Jy doen dinge wat jy nie dink jy sou doen nie, wanneer die Gids heeltemal 
beheer kry, wanneer jy Hom jou laat lei. O, hoe wonderlik is dit om gelei te word deur die Heilige Gees. 
Hy is die Gids. Goed. Hy het deur Petrus gepraat en vir hom gesê wat hy moes doen. Toe, toe hulle almal 
die Heilige Gees ontvang het, het hy gesê: “Ons kan nie water verbied nie, siende dat hierdie die Heilige 
Gees ontvang het soos ons aan die begin het.” En hulle het hulle gedoop in die Naam van die Here Jesus. 
Nou, wie het hom daartoe gelei? Die Gids wat in hom was. Het Jesus nie vir hulle gesê: “Moenie dink wat 
julle gaan sê nie, want dis nie julle wat praat nie; dis die Vader wat in julle woon, Hy spreek”? Amen.

36

Die eunug wat van Jerusalem af kom. En God het 'n Gids in die wêreld gehad op daardie tyd, die 
Heilige Gees, en Hy het 'n man daar gehad wat gevul was met hierdie Gids. Hy was nie eens 'n prediker 
nie, hy was soort van 'n diaken. En hy het daar onder die siekes genees en duiwels uitgedryf, en 'n groot 
opskudding veroorsaak, groot vreugde was in die stad. Hy het honderde mense rondom hom laat 
saamdrom en die Gids het gesê: “Dis ver genoeg, laat ons teruggaan hiernatoe.” Hy het nie met sy Gids 
gestry nie.

37

Moet nooit jou Gids se Woord betwis nie. Volg Hom. As jy dit nie doen nie, raak jy verlore. En, 
onthou, wanneer jy Hom verlaat, is jy op jou eie, so ons wil naby aan die Gids bly.

So op die pad het Hy gesê: “Verlaat hierdie klomp nou, Filippus, en gaan uit in die woestyn in waar 
daar niemand is nie. Maar Ek stuur jou daarheen en daar sal iemand wees wanneer ek jou daar kry.” Hier 
kom 'n eensame eunug, hy was 'n groot man vir die koningin onder in Ethiopië. So hy het afgekom, die 
Boek van Jesaja gelees. En die Gids het gesê: “Gaan naby die wa.”

38

En hy het gesê: “Verstaan jy wat jy lees?”

Hy het gesê: “Hoe kan ek verstaan wanneer daar geen man is om my te lei nie?” O, goeiste! Maar 
Filippus het die Gids gehad. Amen. En hy het begin uit dieselfde Skrif en vir hom Christus gepreek. Amen. 
Gids! Nie hom 'n geloofsbelydenis vertel nie, hy het hom vertel van die Gids, Christus! En hy het hom 
daar in water gedoop. Sekerlik, dit was. O, hoe hou ek nie daarvan nie!

Toe Israel Egipte verlaat het na die beloofde land, in Eksodus 13:21, het God geweet dat hulle nooit 
tevore soontoe gereis het nie. Dit was net veertig myl, maar tog het hulle iets nodig gehad om saam met 
hulle te gaan. Hulle sou verdwaal. So Hy, God, het vir hulle 'n Gids gestuur. Eksodus 13:21, iets soos 
hierdie: “Ek stuur My Engel voor julle uit, die Vuurkolom, om julle in die pad te hou,” om hulle na hierdie

beloofde land te lei. En die kinders van Israel het daardie Gids gevolg, die Vuurkolom (nag), Wolk bedags. 
Toe Dit gestop het, het hulle gestop. Toe Dit gereis het, het hulle gereis. En toe Hy hulle naby die land 
gekry het en hulle nie geskik was om oor te gaan nie, het Hy hulle weer terug gelei in die wildernis in. Hy 
wou nie saam met hulle gaan nie.

Dis wat dit is, die kerk vandag. Sonder twyfel dat die lankmoedigheid van God vandag, soos dit was 
in die dae van Noag, die kerk al weg sou gewees het as dit net reggestel en in orde geplaas was. Maar 
Hy moet ons om en om en om lei.

40

Min het Israel geweet, toe hulle geskree het, toe hulle die dooie soldate van Egipte gesien het, die 
verdrinkte perde, Farao se strydwaens onderstebo, hulle het hulle oorwinning behaal, Moses in die Gees, 
sing in die Gees, Miriam dans in die Gees, en die dogters van Israel wat op en af met die oewer 
gehardloop het, geskree en gedans het, hulle was net 'n paar dae weg van melk en heuning af. Min het 
hulle geweet dit was veertig jaar weg, want hulle het begin brom teen God en die Gids.

En ons vind onsself op dieselfde manier. Ek gaan na Shreveport hierna. En die Heilige Gees het op 
Dankseggingsdag geval, vyftig jaar gelede, in—in Louisiana, op Dankseggingsdag. Hoe het die kerk geval 
sedert daardie tyd! Besef julle dat die Rooms Katolieke kerk aan die begin die Pinksterkerk was? Dis die 
waarheid. Dis reg. Dit was 'n pinksterkerk, maar die stywe hoogwaardigheidsbekleërs het begin inkom en 
die—die Skrifte van God verander na hulle tradisies, voeg Daarby dogmas, ensovoorts. En kyk wat het 
hulle nou, nie 'n greintjie Skrif in enige daarvan nie. Hulle het iets vervang deur iets anders, 'n stuk brood 
vir die Heilige Gees. Hulle het besprinkeling vervang met onderdompeling. Hulle het “Vader, Seun, en 
Heilige Gees” vervang vir “die Here Jesus Christus.” Hulle het al hierdie groot artikels van God vervang 
wat vir ons neergelê is, en hulle is ver, ver weg, ver weg van die Skriftuurlike Leer.

41

En Pinkster het in Louisiana geval, vyftig jaar gelede, en as dit nog tweehonderd jaar staan, sal dit 
verder weg wees as wat die Katolieke kerk is, as dit aanhou val soos dit die afgelope vyftig jaar het, 
want hul le voeg net die hele tyd daarby, voortdurend. Die outydse predikers is weg. Die 
straatbyeenkomste, jy hoor nooit van een nie. Al wat ons het, is 'n klomp Hollywood daarby, vroue met 
kortgeknipte hare wat kortbroek dra, geverf, en alles anders, noem hulleself Christene. Een of ander klein 
Ricky met 'n kitaar, hardloop op en af in die plek, en vroue met 'n rok aan so styf soos 'n … net soos 'n 
maer weense worsie met die—die vel aan die buitekant, amper, skud rond op die platform, hardloop op en 
af op die platform, dansend met oorbelle wat afhang, en een van hierdie nuwe dame-van-die-land 
haarkapsels, noem homself dan Christendom.

42

Wat ons nodig het, is 'n outydse, God-gestuurde, brandende godsdiens wat daardie wêreldsheid sal 
uitskroei uit die kerk. Ons moet terugkom na die Heilige Gees en vuur, terug na die ding wat die droes 
uitbrand, die outydse prediking terugbring, Hemel hoog maak, en hel warm, geweerloop reguit. Ons het 
daardie soort prediking nodig. Maar as jy dit vandag doen, sal jou gemeente jou uitstem.

Soms word goeie predikers om die bos gelei deur hulle gemeente. Dis waarom ek geen denominasie 
het nie. Ek het een hoofkwartier, dis van die Hemel. Waar ook al Hy stuur, daar gaan ek. Wat ook al Hy 
sê, sê ek. Ons wil geen denominasie hê nie. As hierdie kerk ooit van denominasie praat, julle het julle 
pastoor net daar verloor. Ek sou nie daarmee assosieer nie, nie een vyf minute nie. Elke kerk wat ooit 
gedenomineer het, het na die saad gegaan, en vertel my van een wat nie het nie, en vertel my van een 
wat ooit weer opgestaan het. Die Heilige Gees word gestuur om die kerk te lei, nie een of ander groep 
mense nie. Die Heilige Gees is alwysheid. Mans word styf, onverskillig.

43

God het vir hulle gesê dat Hy vir hulle 'n Gids sou stuur, Hy sou hulle in die weg lei. En solank hulle 
daardie Vuurkolom gevolg het, was hulle reg. Hy het hulle na die beloofde landspoort gelei, en toe was 
dit so ver as wat Hy sou gaan. Dan Josua, daardie groot krygsman, onthou die dag toe hy vir hulle gesê 
het: “Heilig jouself, die derde dag gaan God die Jordaan hier oopmaak en ons gaan oor”? Nou kyk wat hy 
gesê het (ek hou hiervan) in die Skrif, hy het gesê: “Bly naby die Ark, want julle het nie tevore hierdie 
pad gegaan nie.”

44

Wat was die Ark? Die Woord. Moenie nou jou denominasionele roetes reis nie, bly reg agter die 
Woord, want jy het nie vantevore hierdie pad gegaan nie. En, broer, as daar ooit 'n tyd was dat die 
Christelike kerk homself behoort te ondersoek, is dit nou. Ons is reg nou waar hierdie groot byeenkoms 
nou in Rome aan die gang is, verskille word gemaak, die konfederasie van kerke, wanneer al hierdie 
denominasies saam gekonfedereer word om die beeld van die dier te vorm, net presies wat die Bybel sê. 
En julle weet wat ons vanmôre in die Boodskappe gesê het. En hier is ons, reg alles reg voor die deur, en 
mense volg steeds geloofsbelydenis. Julle beter agter die Woord bly! Die Woord sal jou dwarsoor lei, 
want die Woord is Christus, en Christus is God, en God is die Heilige Gees.

45

Bly agter die Woord! O, ja, meneer! Bly by daardie Gids. Bly reg Daaragter. Moenie voor Dit kom nie, 
jy bly Daaragter. Laat Dit jou lei, moenie jy Dit lei nie. Jy laat Dit gaan.

Josua het gesê: “Nou, jy het nog nooit tevore hierdie pad gegaan nie, jy weet niks van die  pad  af

nie.”

Dis die probleem vandag. Jy het geen gids nodig om jou op die breë weg te lei nie. O, jy ken al die 
stegies en alles anders. U weet al die pad tot sonde. Daar's geen … O, jy was al 'n lang tyd hier. Dit is 
nie nodig dat iemand jou daarvan probeer vertel nie, jy ken al die kortpaaie. Dis reg, elke sonde, jy weet 
alles daarvan. Niemand hoef jou te sê hoe om te steel nie; jy weet dit. Niemand hoef jou te sê hoe om 
te vloek nie; jy weet dit. Niemand hoef jou te sê hoe om hierdie bose dinge te doen nie, want dit word 
oral op elke boom geplaas.

46

Maar, onthou, julle mense wat Christene is, julle het oorgegaan. Julle is in 'n ander Land. Julle is 
wedergebore. Julle is in die Land, 'n Hemelse Land. Julle is in die beloofde Land.

Jy kan kyk, jy ken jou pad hier rond. O, goeiste, ja. Jy weet wat—wat, hoe om op 'n sekere hand 
van kaarte te staan. Jy weet wat die dobbelsteen is, wanneer dit rol, wat dit beteken, en alles soos dit. 
Maar wanneer dit kom om die heiligheid en geregtigheid en die krag van God te ken, en hoe die Heilige 
Gees werk en wat Dit doen, bly jy liewer reg agter die Woord, die Gids. Sien? Jy het nog nooit tevore 
met hierdie pad verbygegaan nie.

47

Wel, jy sê: “Ek was 'n baie slim man, ek het—ek het twee grade op kollege gehad.” Jy moet dit liewer 
vergeet. Ja, meneer.

“Ek het deur die kweekskool gegaan.” Jy moet dit liewer vergeet. Ja. Jy beter agter die Gids bly. Laat 
Hom jou lei. Hy ken die pad; jy nie. Jy het nie vantevore hier verbygegaan nie. “Wel,” sê jy: “hulle het.”

Kyk of hulle het. Jesus het gesê: “Diegene wat hierlangs gegaan het, hierdie tekens sal hulle volg. In 
My Naam hulle sal duiwels uitdryf, met nuwe tale spreek; of slange opneem of dodelike dinge drink, dit 
sal nie skade doen nie. As hulle hulle hande op die siekes lê, sal hulle gesond word.” Meeste van hulle 
weier Dit, ontken Dit, sê Dit is nie eens geïnspireerd nie. Hulle volg nie die Gids nie. Hulle volg 'n 
mensgemaakte geloofsbelydenis. Jy beter reg agter die Woord bly, want jy het nie hier verbygegaan nie, 
jy weet.

Maar jy is wedergebore en jy is gebore in heiligheid. Jy het nie tevore met hierdie pad verbygegaan 
nie. Jy het pa- … As jy hier verbygaan, moet jy deur heiligheid kom, want dis 'n nuwe Land, 'n nuwe 
Lewe, 'n nuwe mense.

48

Jy sal kerk toe kom en jy hoor iemand opstaan, skree: “Glorie aan God! Halleluja!”

Wel, jy sal sê: “Goeiste, goeiste, hulle het dit nooit in my kerk gedoen nie! Ek sal opstaan en 
uitstap!” Sien? Wees versigtig.

Bly agter die Woord, nou, laat die Gids jou lei. “Hy sal jou in die hele Waarheid lei en hierdie dinge 
openbaar waarvan ek met jou gepraat het. Hy sal jou dit wys. Hy sal jou dinge vertel wat moet kom,” die 
ware Gids. Moenie na die biskop toe gaan nie; gaan na die Gids. Moenie na enigiemand gaan behalwe die 
Gids nie. Hy's die Een wat gestuur is om jou te lei. Hy is die Een wat dit sal doen. God het vir jou 'n Gids 
voorsien. Neem God se voorsiene weg.

Die probleem daarmee is vandag dat die mense wat na die kerk toe kom net vir 'n paar minute sit, 
iets gaan aan waaraan hulle nie gewoond is nie.

Ek het 'n vroutjie uit 'n koue formele kerk geadmireer, het pas gebed vir haar gehad. God gaan die 
vroutjie genees. Sy het dit nie verstaan nie. Sy het niks daarvan geweet nie. Sy het ingekom, sy het 
gesê sy het nie geweet nie. Maar ek het vir haar gesê: “Komaan en sien my.” Sy was soort van skugter 
en bedees, maar die Gids het haar bly sê: “Beweeg aan.” Sy het dit gekry. Dis dit. Sien, dis as gevolg 
van die Heilige Gees wat ons lei na hierdie dinge. Sien, God het 'n voorsiene weg.

49

Het julle ooit … Het julle opgelet die wilde ganse wat oorgaan, die eende wat suid gaan? Wel, onthou 
nou, daardie klein ou eendjie is daarbo in 'n dam iewers gebore. Hy ken nie oos, noord, wes en suid nie. 
Hy ken niks behalwe daardie dam wat daarbo in die berge in Kanada sit nie. Hy was nooit van daardie 
dam af nie, maar hy was 'n leier gebore. Daardie klein mannetjieseend is gebore om 'n leier te wees. En 
die eerste ding, een aand was daar 'n groot sneeu wat oor die top van die berge gekom het. Wat 
gebeur? Daardie koue bries kom af daardeur. Ek kan my voorstel hoe hy bewe, sê: “Mammie, wat 
beteken dit?” Sien, hy het nooit tevore daardie koue weer gevoel nie. Hy begin rondom oplet, hy begin 
oplet rondom die rand van die dam, dit begin vries, ys wat op die dam kom. Hy weet nie, maar ewe 
skielik … Hy was gebore om 'n gids te wees vir daardie trop eende. Hy sal reguit uitspring in die middel 
van daardie dam wanneer dit hom tref. Julle kan dit noem wat julle wil. Ons noem dit inspirasie, of julle 
kan dit noem, o, net instink, wat dit ook al is. Hy sal reguit uitry in die middel van daardie dam, daardie 
klein toeter opsteek in die lug, en gaan: “Honk-honk, honk-honk!” En elke eend op die dam sal reguit na 
hom toe kom. Hoekom? Hulle ken hulle leier, net die manier waarop hy snater.

“As die basuin 'n onseker klank gee, wie kan homself voorberei vir die stryd?” Reg. Wie kan homself 
voorberei vir die stryd as die basuin 'n onseker klank gee?
51

Wel, as daardie eendjie 'n onseker snater gee, wie gaan homself voorberei vir die vlug? Daardie klein 
ou eendjie sal sy snawel daarbuite opsteek en skree: “Honk-honk, honk-honk!” En elke eendjie sal na 
hom toe kom. “Honk-honk, honk-honk!” Hier is hulle. So 'n jubeljaar sal hulle hê, net daar in die middel 
van daardie dam, sal net oor en oor en oor draai. Naderhand voel hy hoe dit op hom beweeg, hy moet 
weggaan. Hy sal sy vlerke klap en van daardie dam af vlieg, in die lug opkom en vier of vyf keer omdraai, 
en net so reguit na Louisiana gaan as wat hy kan gaan, elke eend reg agter hom. “Honk-honk, honk-
honk,” hier kom hy. Hoekom? Hy's 'n gids! Amen! Eende ken hulle gids, die kerk nie. Ja, hy weet wat om 
te doen.

Kyk na daardie ou ganse, van reg van Alaska af. Nou, daar's 'n ou gansmannetjie wat hulle altyd lei, 
en daardie ganse moet daardie gansmannetjie baie goed deurkyk. Hulle moet weet waarvan daardie 
gansmannetjie praat. Het julle dit gelees in die Look tydskrif hier omtrent vier jaar gelede, waar 'n ou 
gansmannetjie eenkeer nie geweet het wat hy doen nie en hy het 'n klomp ganse heelpad na Engeland 
gelei? Dis reg. Hulle was nooit tevore in Engeland nie. Hoekom? Hulle het nooit hulle—hulle leier opgelet 
nie. Daardie ou gansmannetjie het nie geweet waarheen hy gaan nie. En nou is hulle daar oorkant en kan 
nie terugkom nie.

52

Dis wat die probleem is met 'n hele klomp van hierdie ganse vandag, hulle swerm steeds. Hulle sê, 
wat die Look tydskrif gesê het, hierdie ganse swerm en vlieg oor Engeland, maar hulle weet nie hoe om 
terug te kom nie. Dis hoe dit is met party van die ganse waarvan ek weet. Jy het 'n swerm en 'n groot 
uitgerekte byeenkoms, en het een of ander herlewingspresident om te kom en 'n rukkie te preek, maar jy 
weet nie waarheen jy gaan nie. Swerm om en om, want jy het 'n bietjie gees om jou weg te lei op 'n 
denominasionele gefuif; en nie terug na die Woord van God, terug na die doop van die Heilige Gees nie. 
En dan wonder ons waarom ons nie herlewing in ons dae het nie. Sien? Jy moet daardie sekere Klank kry! 
Daardie Klank is die Evangelie basuin wat die Evangelie uitblaas, elke Woord van God. Nie 
geloofsbelydenis nie, nie denominasie nie; maar die Bybel, die Heilige Gees. “Vir hulle wat geglo het, sal 
hierdie tekens volg.” Sien? En daar gaan hulle in die pad af.

53

Een ou gansmannetjie eenkeer, het hulle gesê, het 'n klomp doodgemaak, probeer om hulle deur die 
donker te laat vlieg, het nie self geweet waarheen hy gaan nie, en hulle het almal teen die berge 
daarbuite vasgevlieg, en party van hulle het gedisintegreer, oopgebars. Sekerlik! Hulle het hulle sekere 
klank leer ken. Daardie klein ou eendjie, as hy die sekere klank het en almal weet dit, het hulle 'n klein 
swermende jubileum en weg gaan hulle na die suide. Waarvoor gaan hulle daarheen? Waar dit nie koud is 
nie.

54

Nou, as God 'n eend genoeg sin gee om te weet hoe om die koudheid te ontduik, hoe behoort Hy die 
kerk te gee? As 'n eend dit kan doen deur instink, wat van die Heilige Gees in die kerk? Dit behoort ons 
te lei van ou formaliteite en geloofsbelydenisse en dinge, in 'n heerlike, wonderlike doop van die Heilige 
Gees. Dit bring deug, kennis, geduld, godsaligheid, en die Heilige Gees. Dis wat die ware Gids sal lei, 
want Hy sal niks uitblaas behalwe die Evangelie nie, net die Woord van God. Sekerlik, jy het 'n Gids 
nodig!

Toe, die wyse manne, hulle het niks van God geweet nie. Hulle was—hulle was towenaars, 
towenaars. Hulle was oorkant in die Ooste. Julle weet, die Bybel het gesê: “Ons het Sy Ster in die Ooste 
gesien, kom om Hom te aanbid.” Hulle was van die weste, hulle het oos gekyk en Sy Ster gesien … of 
wes gekyk, hulle was in die Ooste. Ons was in die Ooste en het Sy Ster in die weste gesien. Sien? “Ons 
het Sy Ster in die Ooste gesien.” En, sien, hulle was in die Ooste. “Toe ons in die Ooste was het ons die 
Ster gesien en ons het gekom om Hom te aanbid.”

55

Ek kan my voorstel om daardie kêrels te sien gereedmaak om te gaan. Ek kan my voorstel een van 
hulle vroue het vir hom gesê, gesê: “Sê, het alles opgepak, maar waar is jou kompas?”
56

Hy het gesê: “Ek—ek gaan nie hierdie keer 'n kompas gebruik nie.”

Gesê: “Hoe gaan jy oor die berge kom?” Onthou, hulle moes die Tigrisrivier oorsteek en afkom deur 
die vlaktes, en, wel, hulle het twee jaar se reis op kamele gehad. Hoe gaan hulle dit doen? Het gesê: 
“Wel, jy neem nie eens 'n kompas nie.”

Het gesê: “Nee.”

“Hoe gaan jy?”

“Ek gaan God se voorsiene weg. Daardie Ster daar oorkant gaan my lei na daardie Koning.” Dis dit.

“Ons het Sy Ster in die Ooste gesien en het Dit al die pad hier in die weste gevolg, om Hom te 
aanbid. Waar is Hy?” Hulle het God se voorsiene weg gevolg. Hulle het vasgevang geraak  met  'n  klomp



10’n Gids

geloofsbelydenisse daar binne 'n rukkie. Hulle kom in Jerusalem in en begin op en af in die straat gaan, 
hierdie besgeklede mense, sê: “Waar is Hy? Waar is Hy gebore Koning van die Jode?” Wel, dit was die 
hoof, dit was Jerusalem. Sekerlik behoort die groot kerk iets Daarvan te weet. “Waar is Hy? Waar is Hy 
gebore Koning van die Jode? Ons het Sy Ster in die Ooste gesien, ons kom om Hom te aanbid. Waar is 
Hy?”

Wel, hulle het oorgegaan na pastoor So-en-so en na hoëpriester So-en-so, nie een van hulle het iets 
Daarvan geweet nie. “Wel, daar's Een gebore Koning van die Jode, waar is Hy?” Hulle het nie geweet nie.

Maar daar was 'n klomp skaapwagters daarbuite op die heuwel wat net vir hulle 'n tyd gehad het, ja, 
meneer, want hulle het God se voorsiene weg gekom.
57

So hulle het daar rondgebly en direk het hy gesê: “Ek sal julle sê wat ons behoort te doen, ons 
behoort 'n raadsvergadering te hê.” So hulle het die Sanhedrin Raad ingeroep en—en gedink of hulle 
enigiets Daarvan gehoor het. “Nee, ons het niks Daarvan geweet nie.”

Dis dieselfde ding wat dit vandag is. Hulle weet niks van hierdie Gids, hierdie Heilige Gees wat 
genees, vul, red, weer kom nie. Die Gids wat ons al hierdie dinge vertel het wat gebeur het, hier is ons 
reg in hulle midde. 'n Onderskeier van die gedagtes van die hart; hulle weet niks Daarvan nie, hulle noem 
Dit geestelike telepatie of iets. Hulle weet nie wat om Daaroor te sê nie.

So, julle sien, daardie wyse manne, solank … Onthou, toe hulle Jerusalem binnegegaan het, het die 
Ster verdwyn. En solank jy soek na geloofsbelydenisse en denominasionele manne om jou na God te lei, 
sal die hulp van God jou verlaat. Maar toe hulle siek en sat geword het daarvan, en hulle verlaat het, die 
geloofsbelydenisse en denominasies van daardie Jode verlaat het, en uit Jerusalem uitgegaan het, toe 
het die Ster weer verskyn en hulle was verheug met uitermate groot vreugde. Hulle het die Gids weer 
gesien! O, hoe dit is, klim op een of ander ou koue formele kerk, kom dan terug na 'n goeie een aan die 
brand, sien die Gids lei, wat 'n verskil is dit! Ja, “Ons het Sy Ster in die Ooste gesien en het gekom om 
Hom te aanbid.”

58

Josua het vir hulle gesê: “Nou volg julle die Ark, want julle het nog nooit tevore hierdie weg gegaan 
nie.” God sal nie toelaat dat daardie Ark êrens heen gaan behalwe reg nie. Almal het Dit gevolg en Dit 
het reg oor die Jordaan gegaan.

59

Dieselfde is vandag, deur die Heilige Gees. Ja, meneer. Die enigste ding wat ons weet, of dit die 
Heilige Gees is of nie, ons sien die manife- … manifestasies Daarvan, die manifestasies wat die Woord 
van God bevestig.

Nou, nie lank gelede nie, het 'n klomp broers bloed en olie gehad, en dis in orde as hulle so wil doen. 
Ek … Dit is nie 'n bevestiging vir my nie. Dis 'n Skrifbevestiging, sien, solank dit bevestig wat God gesê 
het, dis in orde. Hulle het gesê: “Dit is die rede waarom jy die Heilige Gees het, jy het olie in jou hand.” 
Nou, ek—ek kan nie daarvoor gaan nie. Sien? Nee, ek glo nie daardie olie het enigiets daarmee te doen 
nie. En as daardie bloed gaan genees en verlos, wat het gebeur met die Bloed van Jesus Christus? As 
daardie olie genees, wat van Sy wonde? Sien? Sien?

60

Ek hou daarvan dat die Gids moet kom, wat jou bring na die Waarheid van die Woord, dan weet jy jy 
is ingestel en jy's gereed vir die aftelling. Dis reg, maak gereed om weg te vlieg. Ja, meneer. Ja, want 
hoekom? Die Gids is die Een Wat dit werklik maak.

Ek het 'n Skrif hier, ek het hierdie Skrifte gegee, maar ek wil hierdie een lees. Dis Tweede Petrus, die 
1ste hoofstuk, 21ste vers.
61

want geen profesie is ooit deur die wil van 'n mens voortgebring nie, maar, deur die 
Heilige Gees gedrywe, het die heilige mense van God gespreek.

Hoe het die profesie gekom? Nie deur die wil van die mens, denominasionele geloofsbelydenisse nie; 
maar deur die wil van God, toe heilige manne deur die Heilige Gees beweeg is. Hy was altyd God se Gids. 
Dit was die Heilige Gees wat in daardie Vuurkolom was, dit was die Heilige Gees, enige mens weet dit 
was Christus. Moses het Egipte verlaat, het die smaad van Christus groter rykdom geag as dié van 
Egipte. Christus was die Een. Wel, toe hulle daarbuite staan en sê: “Wel, Jy sê Jy is … Wel, Jy is nie 
meer as vyftig jaar oud nie en sê Jy het Abraham gesien?”

Hy het gesê: “Voor Abraham was, IS EK.” EK IS was die Een wat Moses ontmoet het in die 
Vuurkolom in 'n brandende bos. Ja, meneer. Hy was God wat vlees geword het. Nie 'n derde persoon nie; 
dieselfde Persoon in 'n ander amp. Nie drie gode nie; drie ampte van een God. Korrek.

Goed, nou, die Skrif. Altyd, wanneer God voorsien, voorsien Hy die beste. Toe God 'n weg voorsien 
het om Sy kerk te versterk, het Hy die beste voorsien. Toe Hy Adam en Eva gegee het, in die tuin van 
Eden, wat Hy hulle gegee het, was Sy Woord. “Bly julle agter hierdie Woord en julle is veilig. Maar as jy

Daaruit kom, die dag wat jy daarvan eet daardie dag sterf jy.” God het nooit Sy strategie verander nie. 
En Satan het nooit syne verander nie; hoe hy in Adam en Eva gekom het, hy kom in hulle vandag. 
Hoekom? Deur Dit te probeer uitredeneer. “Nou, dis redelik dat God nie sou nie. O, God het gesê,” het 
Satan gesê: “maar sekerlik sal 'n heilige God dit nie doen nie.” Sekerlik sal Hy, omdat Hy gesê het Hy sou!

En dis wat mense vandag sê: “O, wag nou! Jy glo nou nie, as ek kerk toe gaan en ek betaal my 
tiendes, en ek doen dit, die ander, gaan God my daar wegwerp?” Tensy 'n man wedergebore word, sal 
hy nie eens die Koninkryk van God verstaan nie! Sien? Geen verskonings nie! “Wel, die arme ou man, die 
arme ou vrou, daar's 'n goeie ou siel.” Die enigste manier waarop hulle God ooit kan sien, is om 
wedergebore te word. Dis al. Ek gee nie om hoe min, hoe oud, hoe jonk, wat hulle gedoen het, hoeveel 
hulle kerk toe gegaan het, hoeveel denominasies hulle ken, hoeveel geloofsbelydenis hulle kon opsê nie. 
Jy moet wedergebore word of jy is nie eens op die fondament, om mee te begin nie. Dis presies reg.

63

So, jy sien, jy het die Gids nodig. Hy sal jou lei na Waarheid, en Waarheid is die Woord. Hy sal jou lei. 
En dit was altyd. God hoef nooit iets te verander nie, want Hy is oneindig en Hy weet wat die beste is. 
Hy's alomteenwoordig, Hy's alwetend, Hy's—Hy's alles. Dis reg, God is, so Hy hoef nie te verander nie. 
Goed.

64

Hy is 'n Bevestiger van die manier waarop Hy jou lei. Die Heilige Gees, die Gids, is die Bevestiger van 
dieselfde Woord wat Hy leer. Nou, Lukas is gelei deur die Gids om te sê: “Gaan die hele wêreld in, 
verkondig die Evangelie aan elke skepsel. Hy wat glo en gedoop word, sal gered word, hy wat nie glo 
nie, sal veroordeel word. En hierdie tekens sal hulle volg wat glo; in My Naam sal hulle duiwels uitdryf, 
met nuwe tale praat, slange opneem, dodelike dinge drink, hande op die siekes lê en hulle sal gesond 
word.” En die Bybel het gesê dat: “Hulle het oral uitgegaan,” gelei deur die Gids, julle weet: “die Woord 
gepreek, met tekens wat volg.” Wat was dit? Die Gids wat bevestig Dit was die Waarheid!

Dit was God se beleid. Dis hoe dit neergelê is. Dis Sy program; Hy kan nie daarvan af verander nie, 
want Hy is oneindig. Amen. Hy kan nie daarvan verander nie; Hy's God. Ek kan verander; ek is 'n man. Jy 
kan verander; jy's 'n man of vrou. Maar God kan nie verander nie. Ek's eindig; ek kan foute maak en 
dinge verkeerd sê, almal van ons kan. Maar God kan nie en God wees nie. Sy eerste besluit is perfek. Die 
manier waarop God optree op die toneel, dis hoe Hy elke keer moet optree. As Hy op die toneel geroep 
word om 'n sondaar te red, red Hy hom op grond van een ding. Die volgende keer wat 'n sondaar kom, 
moet Hy op dieselfde manier optree, anders het Hy verkeerd opgetree toe Hy die eerste keer opgetree 
het. Amen. Ek het Hom lief. Ek weet dis die Waarheid.

Ek is drie-en-vyftig jaar oud, het die Evangelie hier verkondig vir drie-en-dertig en 'n half jaar, ek het 
Dit nog nooit sien faal nie. Ek het Dit sewe keer getoets gesien regoor die wêreld, in alle soorte 
godsdienste en alles anders, voor soveel as 'n halfmiljoen op een slag, en nooit het Dit gefaal nie. Ek 
praat nie uit een of ander boek nie, ek praat uit persoonlike ondervinding, dat ek weet dat God agter Sy 
Woord staan en Dit eer. Nou, as jy een of ander soort geloofsbelydenis het, beter jy dit dophou. Maar 
die Heilige Gees sal die Woord van God ondersteun.

66

In Johannes, die 1ste hoofstuk en die 1ste vers, het hy gesê: “Hy is die Woord. Hy is die Gids. In die 
begin was die Woord, die Woord was by God, en die Woord was God. En die Woord het vlees geword en 
onder ons gewoon.” Goeiste!

Petrus is gelei om te sê, oor Handelinge 2:38, hoe om die Heilige Gees te ontvang, hy het gesê: 
“Bekeer julle, elkeen van julle, word dan gedoop in die Naam van Jesus Christus vir vergifnis van julle 
sondes, en dan sal die Gids jou neem van daar af.” Ja, dis die ding om te doen. Eerstens, bekeer jou van 
jou sondes, jou ongeloof, dat jy hierdie dinge nie geglo het nie. Bekeer jou en word dan gedoop, en dan 
sal die Gids jou daarvandaan neem. Sien, dis jou plig. Dis jou plig om te bekeer. Dis jou plig om gedoop te 
word. Dan is dit die Gids se plig om jou van daar af te neem, jou te lei van deug na kennis, na 
selfbeheersing, na geduld, na godsaligheid, en na broederliefde, en die Heilige Gees verseël jou. Sien? 
Dan is jy 'n volle gestalte van God, 'n ware man van God, 'n ware vrou van God, weggeanker in Christus. 
Ek hou daarvan, wat weggeanker is in Christus.

67

Ja, Markus is gelei deur die Heilige Gees om Markus 16 te skryf, natuurlik.68

Johannes is gelei toe hy Openbaring geskryf het. Hy is gelei deur die Gids. Hy is ook gelei deur die 
Gids om te sê: “Wie ook al een Woord Daaruit sal wegneem, of een woord Daaraan toevoeg, dieselfde sal 
geneem word, sy deel, uit die Boek van die Lewe.”

Nou, hoe gaan jy iets vervang vir die Woord van God, en steeds sê jy word gelei deur die Heilige 
Gees? Maak nie sin nie, is dit? Nee, meneer. Dit doen dit nie.

Hy was my Gids deur die lewe. Hy het my na die Lewe gelei. Hy was die Een wat my na die Lewe 
gelei het en Hy is my Lewe. Sonder Hom het ek geen Lewe nie. Sonder Hom wil ek niks anders hê nie. 
Hy's al my Alles-in-Alles. In die ure van my probleme, staan Hy by my. Gister het Hy my geseën, vandag

het hulle dieselfde gedoen. Wat kan ek verwag? Dieselfde vir altyd, prys Sy Naam! Amen. Ja, meneer. Hy 
het dit belowe. Hy sal dit doen. Hy is my Lewe, Hy's my Gids, Alles-in-Alles. Ek het Hom vertrou. Ek het 
'n paar harde beproewinge gehad. Ek vertrou Hom waar ek ook al gaan. Ek wil hê julle moet dit doen. As 
julle gaan wasgoed was, julle vroue, vertrou Hom. As jy middestad toe gaan, vertrou Hom.

Ek het eenkeer gedink ek was soort van 'n goeie bosman, julle weet, het soveel gejag. Ek het 
gedink: “Ek is net onfeilbaar, niemand gaan … Jy kon my nie verloor nie. My ma was 'n half-Indiaan en ek 
het daarvan gehou. O, goeiste! Jy kan my nie in die woude verloor nie, ek weet waar ek is.”

70

En voor my wittebrood het ek die vrou soort van gekul, ek het vir haar gesê: “Jy weet, skat, dit sal 
vir ons 'n goeie ding wees om op die drie-en-twintigste Oktober te trou.” Natuurlik, dis wat die Here vir 
my gesê het om te doen.

En ek het gedink: “Nou, vir 'n klein wittebrood het ek my geld gespaar en ek sal haar oorneem by die 
Niagara Waterval, en oorgaan na die Adirondack en 'n bietjie jag.” Sien? So ek het haar en Billy gevat, hy 
was net 'n klein dingetjie. En so moes ek haar op 'n wittebrood neem en dit was op 'n jagtog ook, julle 
weet. So—so ek het gedink dit sou 'n goeie ding wees om te doen. En so het ek haar daarheen geneem 
en die …

Ek het aan Mnr. Denton, die veldwagter, geskryf. En ons sou opgaan op die Orkaanberg. En ek het 
gesê: “Mnr. Denton, ek kom op, ek wil graag 'n beer saam met jou jag hierdie herfs.”
71

En hy het gesê: “Goed, Billy, kom op.” So hy het gesê: “Ek sal daar wees op 'n sekere-sekere 
datum.” Wel, my vrou en ek het 'n dag vroeg daar aangekom, en Billy, en so was die hut toegesluit. Daar 
was 'n klein gehuggie bo in die woude.

Waarheen ek en Broer Fred Sothmann nie lank gelede gegaan het nie en het daar gestaan. Die 
Heilige Gees, ek het Hom daar sien staan, daardie geel Lig wat rondbeweeg in die bos, en Fred wat net 
daar staan. Hy het gesê: “Kom eenkant, Ek wil met jou praat. Môre,” gesê: “wees versigtig, hulle stel 'n 
strik vir jou.” Gesê: “Wees waaksaam!” Is dit reg, Broer Fred? En ek het gegaan en vir honderde mense 
vertel daardie aand, oorkant in Vermont, ek het gesê: “Daar's 'n strik vir my gestel; Ek gaan dit sien. Ek 
weet nie waar dit is nie.” En net die volgende aand, daar het dit gekom, daar was dit. Gesê: “Hier is die 
strik wat gestel is.” Ja, meneer. Maar die Heilige Gees het my gelei in wat om te doen. En, o, goeiste, dit 
was net reg! O, baie van julle weet wat dit was. Ek het nie tyd om dit te vertel nie.

Maar toe ek daardie tyd daar by daardie plek gestaan het, het dit net koud begin word daardie dag. 
Mnr. Denton sou die volgende dag opkom, ek het gesê: “Jy weet, skat, dit sal lekker wees as ek 'n—'n 
groot bok kry om huis toe te neem.” Ek het gesê: “Ons het … Ek moes hierdie pennies spaar en ons het 
pas getrou.” En ek het gesê: “Ons sou ons wintervleis kry as ek vandag 'n bietjie sou jag.”

En sy het gesê: “Wel, gaan voort, Billy.” Gesê: “Nou, jy moet onthou, ek was nog nooit in hierdie 
woude nie,” het sy gesê. Sy was omtrent vyf-en-twintig myl bo in die berge, julle weet, en sy het gesê: 
“Ek weet niks hiervan nie.” En sy het gesê: “So ek is …”

Ek het gesê: “Wel, nou, onthou jy, dit was twee jaar gelede dat ek daardie drie bere doodgemaak 
het. Dit was reg agter oor die top van die berg daar oorkant.” En ek het gesê: “Nou, ek sal 'n groot bok 
kry en ons sal 'n beer kry,” en ek het gesê: “ons sal ons wintervleis in hê.” Wel, dit klink baie goed, julle 
weet. (En ons het braambessies gepluk en ons steenkool daarvoor gekry—vir daardie winter; en toe het 
Billy hulle verkoop en Meda en ek het hulle gepluk in die aand nadat ek van my patrollie afgekom het.) So 
toe het ek—ek gesê: “Wel, ek gaan my geweer optel, ek gaan hiernatoe.” Ek het gesê: “Daar's 'n klomp 
takbokke hierbinne, ek sal een kry.” En ek het gesê: “Jy weet,” ek het gesê: “dan sal ek hom kry.” En ek 
het gesê: “Ons sal … Ek sal binne 'n rukkie terug wees.”

Sy het gesê: “Goed.”

So, toe ek begin het, was dit soort van laag. En enige van julle New Hampshire mense en daarbo in 
die New England, weet wat dit beteken wanneer daardie mis afkom, of enige ander plek in die berge, jy 
weet nie waar jy is nie. Dis al. Jy kan nie jou hand voor jou sien nie. So toe begin ek af deur 'n—'n klein 
oopte, soos, afgekom en oor die rant gegaan en opgekom. En ek het 'n panter opgemerk, mens sou dit 
so noem hier in hierdie deel van die land. Ons noem dit in die Weste 'n poema. Hulle noem dit daarbo 'n 
bergleeu. Dis alles dieselfde dier. Dis 'n poema, regtig wat dit is. Dieselfde kat, omtrent nege voet lank, 
gewig omtrent honderd vyftig, tweehonderd pond. Hy het die pad oorgesteek en ek het die geweer baie 
vinnig opgelig, nie vinnig genoeg om die skoot op hom te kry nie.

Wel, ek het opgeglip bo-oor die heuwel, hierdie poema gejaag, die blare dopgehou waarheen hy 
beweeg het, julle weet. Ek kon hom hoor. Hy het vier voete gehad. Ek het geweet hy was nie 'n 
tweevoetige dier nie, het vier voete. En ek het geweet hy was nie 'n takbok nie, want 'n takbok stomp. 
En hy sou baie maklik glip, die kat, julle weet, so. En 'n beer rol sy voete wanneer hy loop. En so het ek 
geweet dit moes 'n poema wees. En hy was agter 'n stomp en ek het hom nie gesien nie, totdat ek net

'n kykie van hom gekry het, toe was hy weg.

En ek het gekyk waar hy die blare versteur het, julle weet, bo-oor die top van die berg en af soos 
dit en ek het nie daardie wolk die heeltyd dopgehou en dit sien aankom nie, julle weet, in die mis afkom. 
Ek het afgeglip, afgegaan deur 'n groot vallei en uitgegaan in die Giants, hierdie poema gevolg. Ek het 
gedink: “Ek sal hom ná 'n rukkie vang.” Ek sou 'n plek sien, en ek sou op 'n hoë plek ophardloop, en oral 
so rondkyk, en rondloer, kyk of ek hom kon sien; luister baie mooi, en gaan af, gly weer af. Mens kon die 
bosse hoor kraak ver voor my, soos dit uitgaan. Sien, hy het toe in die bome geklim sodat ek hom nie 
kon opspoor nie. Sien, hy het slim geword, opgeklim in die bome en van boom tot boom gespring. Toe het 
hy geweet ek kon hom nie daar volg nie. O, ek het gedink: “O, in elk geval!”

En ek het begin teruggaan op met die canyon, en ek het 'n beer geruik, 'n ou mannetjiebeer. Ek het 
gedink: “Ek sal hom nou kry, jong, dis goed!” Ek het weer geruik en ek het 'n bietjie verder gegaan, en ek 
het na allerhande soorte tekens en alles gekyk. Ek kon niks sien nie; het teruggedraai en teruggegaan 
aan die ander kant van die berg. En toe begin ek oplet, dit raak 'n bietjie mistig. En ek het weer geruik, 
hy was êrens in die lug. Ek het gesê: “Nee. Nou, wat gebeur het, die wind het hiernatoe gekom en ek 
het gekom … Die beer se reuk kom hiervandaan af in daardie rigting en ek het nou oorgekruis en die wind 
kom uit hierdie ander rigting. So ek moet teruggaan na waar ek die beer die eerste keer geruik het en dit 
daarvandaan neem.”

En op my pad terug het ek oor die canyon gekyk, ek het die bosse sien beweeg. En toe ek het, het 
iets swart beweeg. Ek het gedink: “Daar is hy.” Ek het 'n koeël in die geweer gegooi, baie vinnig, en 
stilgestaan. En, toe dit het, was dit 'n yslike groot bok, yslike groot een. Ek het gedink: “Dis net wat ek 
wou hê, in elk geval.” Het die bok geskiet.

Ek het gedink: “Wel!” Ek het nooit opgelet dit was soort van … Teen die tyd dat ek hom geslag het, 
het gekyk … Ek het my hande skoongemaak en my mes skoongemaak, dit teruggesit. En ek het gedink: 
“Prys God! Dankie, Here Jesus, U het my my winter se vleis gegee. Prys God!” En ek het my geweer 
gekry. Ek het gedink: “Ek sal reguit teruggaan met die canyon nou hier.” Ek het gesê: “Kyk hier, jong, 
storm is aan die kom. Ek beter hier uitkom en teruggaan na Meda-hulle toe.” Ek het gesê: “Ek moet 
opskud.”

Op met die canyon het ek gegaan, my groot rooi jas oopgeknoop, en ek het in die canyon 
opgehardloop soos dit, rondom. Die eerste ding waarvan jy weet, het ek gedink: “Goeiste, waar het ek 
weggedraai?” Wind het alreeds afgekom, die bome skuur teen mekaar. Ek het gedink: “Waar het ek 
weggedraai?” Ek het rondgegaan. Ek—ek het geweet ek gaan net reguit na Orkaanberg. Maar ek het 
gestop en ek het gesweet, ek het gedink: “Wat is die probleem hier? Ek was 'n halfuur weg, of 
driekwartier, en ek kan nie daardie plek vind waar ek afgedraai het nie.” Ek het opgekyk en daar het my 
takbok gehang. Ek was reg by dieselfde plek. Ek het gedink: “Wel, wat het ek gedoen?”

Wel, ek het weer begin stap. Ek het gedink: “Ek sal dit hierdie keer maak, ek het net nie opgelet 
nie.” Ek het elke klein beweging oral dopgehou, dopgehou. Ek het bly soek, soek, soek. Daardie wolke 
wat kom, ek weet 'n sneeustorm was op pad, mis hang laag, en toe begin ek oplet. Ek het gedink: “Ek 
sal 'n bietjie verder gaan,” het aangegaan, aan, aan, aan, aan, aan, aan. En ek het gedink: “Wel, dit is 
vreemd, lyk asof ek hierdie plek tevore gesien het.” En ek het gekyk en daar het my takbok gehang. 
Sien?

Weet julle waarop ek was? Die Indiane noem dit die “doodswandel.” Sien, jy loop in 'n sirkel, om en 
om. Wel, ek het gedink ek was 'n te goeie gids om ooit te verdwaal. Sien, niks hoef my in die woud te 
gesê het nie, ek het my pad geken. Sien?

En ek het weer begin stap. Ek het gesê: “Ek kan nie hierdie fout maak nie.” En ek het weer 
teruggekom.

Ek het 'n klein entjie met die canyon opgegaan, toe het dit klaar begin waai. O, goeiste, sneeu oral! 
Byna donker. En ek het geweet dat Meda daardie nag in die wildernis sou sterf, sy het nie geweet hoe 
om vir haarself te sorg nie. En Billy was net omtrent vier jaar oud, drie jaar oud, net 'n klein dingetjie. En 
ek het gedink: “Wat sal hulle doen?” Wel, ek het so ver opgegaan en ek het een of ander mosbed getref, 
ek het gedink: “Ek is in 'n leegte iewers en ek kan niks sien nie, dis alles mistig.” Ek het nou rondgegaan.

Gewoonlik sou ek vir my 'n plek gekry het en stop as ek iemand by my gehad het. Ek sou stop en 
wag tot die storm verby was, 'n dag of twee, en uitkom. Sny vir my 'n stuk takbok af … oor my rug, en 
ingegaan, geëet, en daarvan vergeet. Maar jy kan dit nie doen nie, en jou vrou en baba wat daarbo in 
die woude lê, vergaan. Sien?

So ek het begin dink: “Wat kan ek doen?” So ek het 'n bietjie verder gegaan. En ek het gedink: 
“Nou, wag. Toe ek daardie eerste vallei oorgesteek het, was die wind in my gesig, so ek moes hierheen 
gekom het.  Ek  moet  hiernatoe  kom.”  En  ek  het  ver  onder  in  die  Giants  rondgedwaal,  maar  ek  het  nie

81



14’n Gids

geweet waar ek was nie. Ek het gesê: “O!” Ek het begin senuweeagtig raak. En ek het gedink: “Wag 'n 
oomblik, Bill, jy het nie verdwaal nie,” probeer om myself te bluf. Jy kan dit nie bluf nie. Nee, nee. Daardie 
innerlike bewuste sê jou jy's verkeerd.

O, jy—jy probeer sê: “O, ek is gered, ek gaan kerk toe.” Moenie bekommer nie, jy wag tot daardie 
sterfbed kom en jy sal weet dis anders. Jou gewete sê jou. Iets binne-in jou sê jou jy's verkeerd. Sien? 
Jy weet as jy sou sterf sou jy nie 'n heilige God kon ontmoet nie. Soos ons Hom gisteraand gesien het, 
selfs die heilige Engele moet hulle gesig versluier om voor Hom te staan. Hoe gaan jy buite die Bloed van 
Jesus Christus staan om jou te versluier?

Ek het gedink: “O, ek sal dit maak.” Ek het begin loop. En ek het uitgevind ek het Iets bly hoor. Toe 
het ek senuweeagtig geraak. En ek het gedink: “Nou, as ek dit doen, gaan ek in kop verloor.” Dis 
gewoonlik wat 'n verdwaalde man doen, hy verloor sy kop in die woude. Dan sal hy sy geweer neem, 
homself skiet; of oor 'n sloot val en sy been breek en daar lê hy, hy sal daar sterf. So ek het gedink: 
“Wat gaan ek doen?” So ek het begin voortstap.

En ek het aangehou om Iets te hoor sê: “Ek is 'n baie teenwoordige Hulp in 'n tyd van benoudheid.” 
Ek het net aangehou loop.

Ek het gedink: “Nou, ek weet ek raak nou 'n bietjie af, ek hoor 'n stem met my praat.” Ek het 
aangehou. Ek het gegaan: “whew, whew, whew,” gefluit, julle weet. Ek het gedink: “Nou, ek het nie 
verdwaal nie. Jy weet waar jy is, seun! Wat is die probleem met jou? Jy kan nie verdwaal nie. Jy's—jy's 
'n te goeie jagter, jy kan nie verdwaal nie.” Self-spog, julle weet, probeer myself die hele tyd bluf.

Jy kan dit nie bluf nie. Diep hieronder is daar 'n wieletjie wat draai, wat sê: “Man, jy het verdwaal en 
jy weet jy is. Sien, jy het verdwaal.”

Ek het aangehou beweeg. “O, ek het nie verdwaal nie! Ek sal reg wees. Ek sal my weg uit vind.” 
Dinge begin snaaks lyk, winde kom naby. Sneeu begin vlieg, die klein growwe sneeu, ons noem dit “spoeg 
af.” Ek het gedink: “'n Vrou en baba! Ek is nie …” Ek het gedink: “O, goeiste!”

Dadelik het ek Dit weer gehoor, gesê: “Ek is 'n baie teenwoordige Hulp in 'n tyd van benoudheid.” En 
ek was toe 'n prediker van die Evangelie, wat net hier by die tabernakel gepreek het.

So ek het gedink: “Wel, wat kan ek doen?” Ek het gestop, oral gekyk, en die mis het alreeds 
afgekom. Ek … Dit was dit. Niks kon toe gedoen word nie. Ek het gedink: “O, wat kan ek doen?” Ek het 
gedink: “Meneer, ek is nie geskik om te lewe nie, ek het teveel selfvertroue gehad. Ek het gedink ek was 
'n jagter, maar ek is nie.”

En, broer, ek het Hom altyd vertrou. Skiet, ek het rekords daarbo. En 'n visserman, ek's 'n swak een, 
maar ek het Hom altyd vertrou. Skote, ek's 'n swak skut, maar Hy het my wêreldrekords daarop laat 
maak. Sien? Skiet takbokke, sewe, agthonderd jaart. Het 'n geweer daarbo gehad en vyf-en-dertig stuks 
wild doodgeskiet sonder om 'n skoot daarmee te mis. Lees dit net enige plek, as julle kan. Sien? Nie ek 
nie, dis Hy. Ek het Hom vertrou.

Daar was ek, ek het gedink: “Wat kan ek doen? Wat kan ek doen?”

Ek het aangehou … Dit wat nader, nader kom: “Ek's 'n baie teenwoordige Hulp in 'n tyd van 
benoudheid, 'n baie teenwoordige Hulp.”

Ek het gedink: “Is dit God wat met my praat?” Ek het my hoed afgehaal. Ek het my patrolliehoed 
gehad, rooi sakdoek om dit gedraai. Ek het dit neergelê. My jas uitgetrek, dit was klam. En ek het my jas 
neergelê, my geweer teen die kant van 'n boom gesit. Ek het gesê: “Hemelse Vader, nou raak ek buite 
myself, ek hoor 'n stem wat met my praat. Is dit U?” Ek het gesê: “Here, ek gaan aan U erken dat ek 
geen jagter is nie. Ek is nie, ek—ek kan nie my pad vind nie. U moet my help. Ek is nie geskik om te lewe 
nie en doen die dinge wat ek gedoen het, kom hier in en dink ek weet teveel daarvan om ooit te 
verdwaal. Ek het U nodig, Here. My vrou is 'n goeie vrou. My baba, my seuntjie, sy ma is weg, en sy 
probeer ma wees vir hom, en ek het pas met haar getrou. En hier is sy, 'n kind, daar in die woude, hulle 
sal albei vanaand sterf. Daardie wind, dit sal afgaan omtrent tien onder vriespunt en hulle sal nie weet 
hoe om te lewe nie. Hulle sal vanaand sterf. Moenie dat hulle sterf nie, God. Neem my na hulle toe, 
sodat ek kan sien dat hulle nie sterf nie. Ek het verdwaal! Ek is verlore, God! Ek—ek kan nie my pad vind 
nie. Sal U my nie asseblief help nie? En vergewe my vir my eie selfgesentreerde manier! Ek kan niks 
sonder U doen nie, U is my Gids. Help my, Here.”

Ek het opgestaan en ek het gesê: “Amen.” Het my sakdoek opgetel; my jas, dit opgetel; my hoed 
weer opgesit; my geweer opgetel. Ek het gesê: “Nou sal ek myself regmaak op die heel beste manier 
wat ek weet hoe om te gaan, die beste van my begrip; en ek sal reguit een kant toe gaan, want ek loop 
in 'n sirkel iewers, ek weet nie waar nie. Maar ek sal gaan soos U vir my sê, Here God, my Gids.”

Ek het in hierdie rigting begin loop. Ek het gesê: “Dit is dit en ek moet myself dit laat glo. Ek gaan 
hierdie kant toe. Ek gaan reguit hierdie kant toe. Ek gaan nie afwyk nie, ek gaan hiernatoe. Ek weet ek 
is reg. Ek gaan hiernatoe.” As ek daardie kant toe sou gegaan het, sou ek oppad na Kanada gewees het. 
Sien?

Net toe het ek Iets gevoel wat my aan my skouer raak, 'n hand, dit het soos 'n man se hand gevoel, 
so vinnig dat ek omgedraai het om te kyk. Daar was niemand wat daar gestaan het nie. Ek het gedink: 
“Wat was dit?” Hier is die Bybel wat voor my lê. God, my Gids en Regter, staan hier. Ek het net opgekyk. 
En reg terug hierdie kant toe het daardie mis net weggetrek sodat ek die toring bo-op Orkaanberg kon 
sien. Gegaan reguit weg daarvan, die beste van my jagvermoë, ek het weggegaan daarvan, het baie 
laat in die aand geword. Ek het baie vinnig omgedraai, myself so gerig. Ek het my hoed beetgekry en my 
hande opgesteek, ek het gesê: “Lei my daarheen, God, U is my Gids.”

Ek het begin loop. Ek moes reguit teen steiltes opgaan en alles om daar te kom, later en later. Toe 
word dit donker. Takbokke het voor my gespring en alles. Ek kon aan niks dink as om myself in een rigting 
te hou, reg teen hierdie berg op.

En ek weet as ek by die toring kon kom, Mnr. Denton en ek … Ek het gehelp om die lyn op te sit 
daardie lente. Ons het die telefoondraad vasgemaak van die Orkaanberg, al die pad af omtrent drie-en-
'n-half of vier myl, reg af na die kamp. En dit het reguit afgegaan op 'n klein roete, maar met die sneeu 
daar kon jy nie sê waar die roete was nie. Sien? En die wind wat gewaai het en alles, dit was donker en 
sneeustorm en, gaan, jy kon nie sê waar jy was nie. Wel, die enigste ding wat ek geweet het om te 
doen, nadat dit donker geword het, en ek nie geweet het nie … Ek weet ek het in een rigting gegaan, en 
reg teen die berg op. Want ek was veronderstel om teen die berg op te gaan en die toring het reg bo-op 
die berg gesit, en ek het omtrent ses myl gehad om daarby te kom. Dink net, daardie mis wat oopmaak, 
ses myl, net een gat, sodat ek dit kon sien!

En dan het ek—ek my geweer in hierdie hand gesit en hierdie hand opgehou, want ek het die—die 
draad op die bome vasgemaak soos dit afgaan, die telefoondrade na die hut, sodat hy met sy vrou kon 
praat en skakel dan van daar af, van die berg af. En ek sou hom help om dit af te haal daardie herfs. En 
ek het my hand so opgehad, gesê: “O God, laat my daardie lyn raak.” Loop, en my arm sou so seer word, 
moeg, ek kon dit skaars hou, en ek sou dit moes laat sak. En ek sou die geweer verander en dit daarin 
sit; stap 'n paar tree terug sodat ek seker sal wees om dit nie te mis nie, steek dan my hand op, begin 
loop, loop. Word laat, donker, wind wat waai. O, ek sou 'n tak vasgryp aan 'n tak, ek sou sê: “Dis dit! 
Nee, dis nie dit nie.” O, dit gee … Moenie dat dit 'n onseker klank gee nie.

Naderhand, toe ek net omtrent gereed was om op te gee, het my hand iets getref. O, goeiste! Ek is 
gevind, toe ek verlore was. Ek het vasgehou aan daardie draad. Ek het die geweer reg neergegooi, my 
hoed van my kop afgehaal, en ek het daar gestaan. Ek het gesê: “O God, watter gevoel is dit om gevind 
te word, wanneer jy verlore is.” Ek het gesê: “Reg tot by die punt van hierdie draad, sal ek dit nooit laat 
los nie. Ek sal vashou aan hierdie draad. Dit sal my lei reguit na waar almal op hierdie aarde wat vir my 
dierbaar is, daar lê. My vrou en baba, beangs, nie geweet waar ek is nie, nie geweet hoe om 'n vuur te 
maak nie, nie geweet wat om te doen nie, en winde wat waai, en takke wat afbreek en van bome afval.” 
Ek het nie gewaag om daardie draad te los nie. Ek het daardie draad vasgehou totdat dit my reguit 
ingelei het na alles wat dierbaar was op aarde vir my.

Dit was 'n verskriklike ondervinding, en 'n groot ondervinding om my uitweg te vind, maar dit was nie 
die helfte daarvan nie. Eendag was ek verlore in sonde. Ek het kerk na kerk gegaan, Iets probeer vind. 
Ek het na die Sewendedag Adventiste gegaan, hulle het vir my gesê: “Hou die Sabbat, hou op om vleis 
te eet.” Ek het oorgegaan na die Baptiste kerk, eerste Baptiste kerk, hy het gesê: “Staan net op en sê 
vir hulle dat jy Jesus Christus die Seun van God glo, en ek sal jou doop, dis dit.” Daar was niks nie. Maar 
eendag, buite in 'n klein kolestoor, het ek my hande omhoog gehou, ek het Iets beetgekry; of, mag ek 
sê, Iets het my beetgekry. Dit was 'n Lewenslyn, die Gids. En Hy het my veilig gelei tot hier, ek gaan nie 
my hand van daardie Draad afhaal nie. Ek hou my hande na Hom. Laat geloofsbelydenisse, die 
denominasies doen wat hulle ook al wil, ek hou vas aan die Gids. Want alles wat ooit op aarde was en 
alles wat in die Hemel is, kosbaar vir my, is aan die einde van hierdie lyn. Hy het my veilig sover gebring, 
ek sal Hom die res van die pad vertrou. “Wanneer Hy die Heilige Gees gekom het, sal Hy jou lei en jou in 
alle …”

Vriende, Dit het my gebring waar ek vandag is. Dit het my gemaak wat ek is. Ek kan Dit met graagte 
aan julle bekendstel. Dis die enigste Gids waarvan ek enigiets weet, vir hier op aarde of Daarbo. Hy is my 
Gids wanneer ek gaan jag. Hy's my Gids wanneer ek gaan visvang. Hy's my Gids wanneer ek met iemand 
praat. Hy's my Gids wanneer ek preek. Hy's my Gids wanneer ek slaap.

En wanneer ek sterf, sal Hy by die rivier staan. Hy sal my oor die pad lei. “Ek sal geen onheil vrees 
nie, want U is met my. U stok en U staf, hulle sal my teregwys en my oor die rivier lei.”

Laat ons bid.

Hemelse Vader, ek is so dankbaar vir die Gids, die Een Wat my lei. O, partymaal, Vader, as ek Hom nie 
om my kan hoor nie, word ek bang. Ek wil Hom naby my hê, want ek weet nie watter tyd ek op die rivier 
gaan loop nie. Ek wil hê Hy moet naby my wees. Moet my nooit verlaat nie, Here. Ek kan nie praat nie, 
ek kan nie preek nie, ek kan nie jag in die woude nie, ek kan nie visvang op die oewer nie, ek kan nie my 
motor bestuur nie, daar's niks wat ek sonder U kan doen nie. U is my Gids. Hoe bly is ek om vir hierdie 
gemeente te sê vanaand, hoedat U my gelei het in al hierdie dinge, hoe U my gebring het!

Ek het nou die dag gedink; nie meer nie as 'n paar jaar gelede, terwyl ek hier op die straat gestaan 
het, en omdat my familie verkeerd gedoen het, sou niemand met my praat nie. Ek was eensaam vir 
gemeenskap. Niemand wou enigiets met my te doen hê nie. Hulle het gesê: “Sy pappa is 'n 
dranksmokkelaar.” En, Here, het gesien niemand sou met my praat nie. En ek is lief vir mense. Maar 
eendag toe ek daardie Lyn beetgekry het! Nou dink ek, Here, ek moet wegglip en uitkom in die wildernis 
in om 'n bietjie te rus. Wat het dit gedoen? Nie persoonlikheid nie, nie geleerdheid nie; ek het niks nie. 
Maar dit was U, Here. U, Here. U het my die teiken laat tref, U het my die groot vis laat vang, omdat U 
weet ek wou dit doen. U het my vaders en moeders gegee. U het my broers en susters gegee. U het my 
my gesondheid gegee. U het my 'n vrou gegee. U het my familie gegee. U is my Gids, Here. Laat my U 
hand vashou, moet my nooit laat los nie. As een hand moeg word, sal ek net hande ruil. Help my, Here.

En nou mag elkeen hierbinne 'n greep kry op daardie selfde Lewenslyn, Here, die Heilige Gees wat 
ons Lewe is, Lewegewende bron. En mag Dit ons almal lei na daardie gelukkige Land daar oorkant, waar 
die werke van die lewe verby is en ons werk op aarde klaar is, en dan sal daar nie meer ouderdom wees 
nie, geen swak mense nie, nie meer moeë nagte nie, nie meer huil en bid nie, nie meer altaaroproepe nie, 
maar ons sal jonk wees daar vir altyd, siekte en smart sal nie meer wees nie. Daar sal geen sonde meer 
wees nie, en ons sal lewe in geregtigheid van God deur alle eeue wat kom, deur 'n onophoudelike 
Ewigheid. Skenk dit, Vader.

En nou, Vader, as daar enigeen hierbinne is vanaand wat nog nooit 'n greep op daardie Lewenslyn 
gehad het nie, mag hulle Dit reg nou vind. En mag die Heilige Gees Wie gelei het … En ek kan uit my hart 
sê, met my hand op U Woord, Hy was altyd reg. Ek is baiekeer verkeerd. Maar Hy is reg. Laat Hom by my 
bly, Here. Laat my by Hom bly. En mag ander hierbinne, wat Hom nie vanaand ken nie, mag hulle Sy 
onveranderlike hand vat, sodat hulle gelei kan word.

En eendag kom ons uit na die rivier. Dit gaan mistig wees daardie oggend, ook. Die ou see sal brul, 
die ou Jordaan, die branders wat breek, die dood smoor die lewe uit ons. Maar, God, ek—ek sal nie bang 
wees nie. Ek het dit 'n lang tyd gelede afgehandel. Ek wil net die helm afhaal, as 'n krygsman, omdraai, 
terugkyk met die pad af om te sien waarheen daardie lyn my gelei het. Sien al die wildernis waardeur ek 
gekom het, en elke doringbos, en elke hoop klippe waarop ek verbrysel is, maar die Draad vashou. Soos 
U gesê het, die digter het: “Party deur die waters, en party deur die vloede, party deur diep 
beproewinge, maar almal deur die Bloed.” En ek wil Dit neem, die ou Swaard hier, wat my langs die pad 
beskerm het, en Dit terugsteek in Sy skede, uitroep: “Vader, stuur oor die boot vanmôre, ek kom huis 
toe.” U sal daar wees, Here. U het dit belowe. U kan nie faal nie.

Seën elkeen wat nou hier is. En as hulle nie weet hoe om hierdie lyn te hou nie en Dit nooit 
aangeraak het nie, mag heilige hande nou oplig, hande wat wil hê, hande wat begeer, en die Lewenslyn 
aanraak wat hulle sal lei na hulle hartsbegeerte, volmaakte vrede en tevredenheid, rus in Christus.

Met ons hoofde gebuig, sou daar hande wees wat sou oplig en sê: “Laat my. Hou my hand”? O, God 
seën julle.
95

Wanneer die weg al hoe droewer word, kosbare Here, bly naby,
Wanneer my lewe amper verby is;
By die rivier sal ek staan, my voete lei, my hand vashou,
Neem my hand, kosbare Here, lei my voort.

Sou daar nog ander hulle hand opsteek, sê: “Here, ek wil die aanraking van die Lewenslyn vanaand 
voel. Ek wil voel Christus het my vergewe van my sondes, en ek wil 'n nuwe skepsel wees van hierdie 
uur af”? God seën julle. Sou daar nog een wees wat sê: “Laat my U aanraak, Here. Laat ek myself 
verloor”? God seën jou, suster. “Laat ek myself verloor en dit vind, Here, in U.” God seën jou. En God 
seën jou. Dis reg. “Laat ek myself verloor, Here. Laat my vergeet.” God seën jou, broer. “Laat my …” God 
seën jou, suster. “Laat ek net al my kennis verloor.” God seën jou, suster. Moenie op mensgemaakte 
skemas vertrou nie. Volg die Gids, Hy sal jou in alle Waarheid lei. “Lei my, Here Jesus, lei my.” God seën 
julle daaragter. O, daar is baie hande wat opgegaan het, verlossing wou hê. Nou terwyl ons …

Die altaar hier, jy kan nie die altaar roep nie, want mense wat oral sit. Maar Hy is reg daar. Jy weet 
goed en wel, toe jy jou hand opgesteek het, het iets in jou hart gebeur. Jesus het gesê: “Hy wat My 
Woorde hoor en glo in Hom wat My gestuur het, het ewigdurende Lewe.” Bedoel julle dit? Dan is daar die 
bad hier vol water. Daar sal baie tyd vir doop wees. Laat ons bid.

Ons Hemelse Vader, hierdie gebroke Boodskappie vanaand deur 'n hees stem, die Heilige Gees  moes96

iewers uitgegaan het. Dit het gegaan waar Dit bedoel was, en daar's baie, Here, vanaand, omtrent 
vyftien of twintig het hulle hande opgesteek, dat hulle die Gids nodig het. Hulle besef dat hulle hulleself 
probeer mislei. Hulle probeer sê: “Ek's reg,” maar baie diep binne weet hulle hulle is nie. En hulle wil U 
voel, Here. Hulle wil die Gids hê. Hulle wil aanmeld. U is nooit oorstok nie. Hulle wil aanmeld vir hierdie 
reis. Hulle weet nie hoe om daar te kom nie. Niemand weet hoe om hulle soontoe te neem nie; U is die 
enigste Een. Hulle kom vir God se voorsiene Gids, die Heilige Gees. Hulle het hulle hande opgesteek.

O Heilige Gees en Gids, kom af op hulle. Vergewe elke sonde. Verskoon hulle ongeregtighede. Neem 
hulle in die Liggaam van Christus in vanaand, waar hulle die stroom van God kan voel vloei deur daardie 
lyn wat hulle sal aflei na die Jordaan, en oor die Jordaan na die beloofde Land. Mag hulle reg agter die 
Woord volg. Die Woord het gesê: “Bekeer julle, en word dan gedoop in die Naam van Jesus Christus.” 
Mag hulle dit nie op 'n ander manier probeer nie. Mag hulle reg agter die Woord volg, want Hy is die Een 
wat sal lei. Dis die—dis die trappe om oor te klim totdat ons die Gids in die hande kan kry. Skenk dit, 
Here. Mag hulle U s'n wees. Hulle is nou in U hande, as trofeë, geen mens kan hulle uitpluk nie. Ek glo 
dat U hulle sal neem, as geredde mense. Ek glo hulle het hulle hande opgesteek, hulle kon dit nie in 
hulleself gedoen het tensy Iets met hulle gepraat het nie. Dit was U, Heilige Gees en Leidsman.

Hulle sien die uur is besig om af te sluit, mis kom oor die aarde, groot geloofsbelydenisse en—en 
dinge verenig saam, kerke word bondgenote, kom bymekaar. En, O God, hoe hulle probeer sê: “Almal wat 
'n eienaardigheid het, sal hier moet weggaan en na Alaska gaan.” En al hierdie dinge wat hulle bedreig, 
dis nie nuut vir ons nie, die groot Gids het ons dit gewys in die pad van die Woord. Ons gaan net deur 
daardie deel Daarvan.

Vader, God, U het vanaand met hulle gepraat, en ek gee hulle nou aan U as trofeë van die Woord. In 
Jesus se Naam.

Nou, wat hier op die tafel lê, Vader, is sakdoeke, dis vir siek mense, een of ander babatjie, miskien, 
een of ander moeder, een of ander suster, een of ander broer; selfs haarknippies is daarin vasgesteek. 
En nou hou ek hulle naby my. Nou, ons word geleer in die Bybel dat hulle van die liggaam van Paulus 
sakdoeke en voorskote geneem het, en siek mense is genees, onrein geeste het uit mense uitgegaan. 
Nou besef ons, Here, dat Paulus 'n man was, hy was net 'n man. Maar dit was die salwing van die Heilige 
Gees wat op hom was wat die sakdoeke geseën het, en die geloof wat die mense gehad het dat hy U 
apostel was. Nou Paulus is van ons weggeneem, maar nie die Gids nie, Hy's steeds hier. En, God, ek bid 
dat U hierdie sakdoeke sal seën, en mag die Gids hulle lei na die plek, daardie volkome oorgawe.

Ons word weer vertel dat toe Israel hulle Gids gevolg het, en hulle het reg afgekom na die Jordaan, 
reg af (liewer) na die Skelfsee. In die einste lyn van plig is hulle gestop en die Gids het hulle daarheen 
gelei. Wat? Om Sy heerlikheid te wys. En toe alle hoop weg is, toe het God afgekyk deur daardie 
Vuurkolom, en selfs die ou dooie see het bang geword en sy het teruggerol, en daar was 'n pad gemaak 
vir Israel om oor te loop na die beloofde land.

Waarlik, Here, U is steeds dieselfde God. Hierdie mense is miskien Christene, miskien is hulle reg in die 
pad van plig, maar hulle is na hierdie hoekplek gebring waar siekte hulle gekniehalter het. Kyk af deur die 
Bloed van Jesus vanaand, daardie duiwel sal bang word, hy sal terugbeweeg en U kinders sal oorgaan na 
die belofte van goeie gesondheid. Skenk dit, Vader. Ek stuur hulle van my liggaam na hulle s'n, in die 
Naam van Jesus Christus.

Ek lig hierdie gemeente voor U, deur geloof neem ek hulle reg tot by die glorieryke altaar van God 
daar oorkant in die Hemel. Vir elke begeerte van siekte, wat hulle ook al het wat verkeerd is, wat ook al 
verkeerd is in hulle lewens op enige plek, God, reinig hulle, maak hulle U s'n. Genees hulle, Vader. En mag 
die Krag wat Jesus uit die graf opgewek het, hulle sterflike liggame lewend maak en hulle nuwe skeppings 
in Christus maak. Gee hulle goeie gesondheid en krag om U te dien.

Onthou my, O Here. Ek is U dienskneg. Help my, staan in die behoefte van gebed. En ek bid dat die 
Heilige Gees ons sal lei en ons gebruik, en ons lei tot die dag dat ons Jesus Christus van aangesig tot 
aangesig sien by Sy glorieryke Koms wanneer ons Hom in die lug ontmoet by die Wegraping. In die Naam 
van Christus vra ons dit. Amen.

Ek het Hom lief, ek … (Het jy?)
Omdat Hy my eerste liefgehad het
En my verlossing gekoop het
Op Golgota se boom.

Nou, as julle nie mekaar liefhet wat julle gesien het nie, hoe gaan julle Hom liefhê Wie julle nie gesien 
het nie? Nou wanneer ons sing Ek het Hom lief, laat ons ons naaste 'n hartlike handdruk van liefde gee.
101

Ek het Hom lief …

[Broer Branham skud hande met diegene om hom — Red.] God seën jou, Broer Neville. [Gemeente 
gaan voort om te sing.]

Op Golgota se boom.

Nou laat ons julle hande opsteek na Hom.
Ek het Hom lief, ek het Hom lief
Omdat Hy my eerste liefgehad het
En my verlossing gekoop het
Op Golgota se boom.

Vir 'n goeie lied, wil julle graag een hoor? Ek verstaan dat ons 'n evangelis sangleier hier van 
Indianapolis het. Ek glo hy sing by Cadle Tabernakel. Is dit reg? Goed, meneer. Dis sy plek by Cadle 
Tabernakel. Hoeveel onthou E. Howard Cadle? O, goeiste! God rus sy kosbare siel. Die piet-my-vrou van 
die lug, 'n vrou wat ek baie graag hoor sing het, beter as enigiemand wat ek byna ooit in my lewe hoor 
sing het, was Mev. Cadle, wat gesing het: “Voor jy jou kamer verlaat vanmôre, het jy gedink om te bid in 
die Naam van Christus ons Verlosser, as 'n Skild vandag?”

Reg oorkant die straat daar een oggend, in 'n ou tweekamerhut, het ek opgestaan, sou ingaan en 
vuur maak. Die stoof wou nie brand nie. En ek het dit probeer aansteek en die wind het afgekom, die 
ding in my gesig uitgewaai. En dit was koud en ek was omtrent gevries. En ryp oor die vloer, en ek 
kaalvoet; probeer om hierdie klein ou blikstoof aan die gang te kry, klein oondpypie daarop. En ek het net 
… Meda en ek was pas 'n rukkie getroud. En ek het probeer, die ou hout was nat en wou nie brand nie, 
en ek het daar gesit, ek het gedink: “O, goeiste! Ek sal dit weer probeer.” Moes werk toe gaan, en het 
daardie ou stoof so aangeblaas. En ek het uitgereik en die radio aangeskakel, en sy het begin sing: 
“Voordat jy jou kamer vanmôre verlaat het, het jy gedink om te bid,” het ek net op die vloer neergeval: 
“in die Naam van Christus ons Verlosser, as 'n Skild vandag?” O, hoe hou ek nie daarvan om daardie vrou 
te hoor nie!

Wanneer ek een of ander tyd oor die rivier gaan, glo ek sal ek Mev. Cadle daar hoor sit. Julle weet, 
ek het altyd 'n afspraak gemaak. Aan hierdie kant van die rivier is daar die immergroen Boom, julle weet, 
die Boom van die Lewe; en oorkant aan die ander kant van die rivier, is daar 'n Engelekoor wat dag en 
nag sing, want daar's geen nag daar nie, sing heeldag, sien. Ek sal vir my 'n plek kry en net terugsit en 
daarna luister. Ek glo ek sal Mev. Cadle daar oorkant hoor sing.

God seën ons broer. Ek het sy naam vergeet. Wat is dit, broer? [Die broer sê: “Ned Woolman.” — 
Red.] Broer Ned Woolman sal nou vir julle sing. Broer Woolman, bly om jou hier te hê vanaand. [Broer 
Woolman sing Die Kapel Van My Hart.]


